
1 Aniay daghan kaayong mga masakiton, ug dili ako makaduol kanilang tanan kausa.

Nalipay  akog  daku  nga  nahibalik  na  usab  dinhi  niining  gabhiona  dinhi  niining
matahum nga awdituryum ug dinhi niining maayong panon sa katawhan. Ug sa dayon
namog pagsulod dili pa lang dugay, ang mga katawhan nanagtindog didto sa dalan ug
miingon nga dili na sila makasulod. Ug giingnan ko, nga “Ania karon, tingalig hatagan ko
kamog dapit,” ug dili sila buot nga pakanaugon sila. Busa akong gikasubo nga wala nay
among igong dapit alang kanila. Miingon sila nga ang silong puno man usab, ug tungod
niana nasubo kami pag-ayo niana. Apan nalipay kami nga nakaanhi dinhi ug nalipay nga
nakita kining buotang mga ministro ug mga nigosyante dinhi, ug kamong tanang mga
tumatabong nga nagagikan sa nagkalainlaing dapit niining nasud.

2 Nakaangkon akog usa ka dakung kahigayonan sa pagwali kaganihang buntag didto
sa  pamanaw nga  tinud-anay  akong  gimahal  ang  kadungganan  sa  pagpakasulti  sa
atubangan sa mga maayong tawo. Ug gidala ko ang pagtulon-an nga, “Ang Tahup Dili
Makapanunod Kauban Sa Lugas.” Wala ko kini matapus, ug dili kadto sayup sa usa ka
igsoong lalake. Iyang gipaningkamotan ang pagpakigsabot sa tagdumala aron unta kami
makapabilin  ug  diyutay,  apan  wala  niya  kini  mahimo.  Gikalipay  ko  kana  pag-ayo,
Igsoong Demos. Maayo kaayo, kini. Daghan kaayong salamat sa imong kamaloloy-on,
ug sa matag usa. Apan wala sila motugot nga mahimo pa namo kini, busa amo na lang
gitapus. Hisgotan ko ra kana sa ubang higayona aron tapuson kana. “Ang Tahup Dili
Makapanunod Kauban Sa Lugas.” Nakasabot na kamo niana— kamo nga anaa diha?
Naglaum ako nga diha pa untay daghan nga hisabtan kadto.

3 Karon, nasayud ako nga niining gabhiona anaay talay sa mga pangutana [Ang
bahin sa mga pangutana ug tuba gang gipasabot niini ni Igsoong Branham mahitungod
sa Bautismo sa Espiritu Santo nga gipaluyohan sa Full Gospel Business Men nga nakita
didto sa telebisyon sa Los Angeles niadtong panahon sa pagwali niini nga Mensahe—
Ed.], busa dili  ko kamo paglanganon pag-ayo aron dili  ninyo mapakyas, tungod kay
maoy akong hunahuna nga mapuslanon kaayo ngad—ngadto sa katawhang magtoo sa
Pentecostal,  kanang  mga  manunulti  nga  among  nakita  sa  miaging  gabii.  Usa  ka
maayong  panon  sa  mga  kalalaken-an  ug  maayong  mga  tubag:  walay  likoliko.
Nakapadasig  kaayo  kanako  nga  nakita  ko  kana,  ug  masaligon  ako  nga  ang  Ginoo
magapanalangin niini ning gabhiona, ug kung kinsa man kanang manana-aw, hinaut
unta nga motoo sila. Mao kana ang matinud-anon kong pag-ampo.

4 Ug daghan kaayog mga taho nga nangabot karon gikan—sa mga sulat ug pinaagi
sa mga tawag nga daghan kaayo ang nangaayo sa maong tigum. Nalipay kaayo ako
niana. Alang sa… Mao kana ang… Sa makita ko ang mga tawong masakiton… Mao kana
ang akong bulohaton.Mianhi a-ako dinhi aron pagwali, akong… Nahibalo kamo, nga dili
ako magwawali,  apan akong… Pinaagi niini,  ang akong gramatika sa Kentucky, nga
“his,” “hain't” u—ug uban pang mga pulong, busa dili a—ako makahimo pagsulti niining
atong gitawag nga modernong magwawali karon. Dili ko mahimo kanang dapita, tungod
kay wala a—akoy edukasyon.Apan gusto ko lang ipadayag ang unsay akong nahibaloan
bahin niini ngadto sa uban, o kaha unsay akong gibati nga akong hingbaloan bahin niini
ngadto sa uban, kung giunsa ko ang pagpakakat-on niini, kung unsa Siya kanako. Siya
ang tanan sa akong kinabuhi. Ang tanan nga akong gipangandoy, ug molabaw pa gani
kay sa akong gihunahuna nga makabaton ako ug higala, usahay, dinhi sa kalibutan
niadtong bata pa ako. Apan mapasalamaton kaayo ako tungod sa maayo kong mga
higala karon. Akong…[Pakigsulti bahin sa katilingbanong pagtahud—Ed.] Oh, gikasubo
ko. Maingon sa daw wala a—ako matunong dinhi miingon siya.

5 Karon, alang sa pagpadayon sa tumong sa bulohaton, moadto ta alang sa pagbasa
sa pipila ka mga Kasulatan. Gustohan a—ako kanunayng mobasa sa Biblia, tungod kay
Kini mao ang Pulong sa Dios. Ako nagatoo niana, ug ako nagatoo Niini nga mao ang dili
masayup nga Pulong sa Dios. Ug karon, aniay gamay kong mga Kasulatan nga gisulat
dinhi ug mga sinulat nga akong kabasihan sulod sa hamubong higayon, tingalig sulod sa
kap-atag  lima  ka  gutlo.Ug  unya  mangula  kita  aron  motan-aw  niining  maayong
tigpangutana  niinig  gabhiona.  Ug  masaligon  ako  nga  ang  Dios  magapadayon  sa

pagpanalangin  kaninyo  diha  niana.  Ug  nahibalo  ako  kung  unsay  angay  ninyong
pagabuhaton, ug naghunahuna pa ko nga moadto sa Tucson niining gabhiona. Nakita
mo? Ug tungod niini mapamalandong mo. Napulo kana ka oras nga dagan sa sakyanan.
Ug  nangandam  ako  alang  sa  pagpanaw  tabok  sa  dagat,  ug  ako  kinahanglan
mainyeksyonan sa hilanat sa pagkabuntang didto sa Kagamhanan, mao nga kinahanglan
makaabot a—ako didto. Gihunong ko kini sa miaging adlaw, ug dili na sila moingon nga
dli “dili” niini karon. Ug anaa pay lain ko alang sa tetanus ug sa tipos, ug sa akong
igpapakusog.

6 Busa mapasalamaton ako kaayo tungod niining kahigayona, u—ug niining maayong
tigum nga atong gihimo nga nakalipay kaayo sa akong kasingkasing una moabot ang
conbensyon. Mga maayo kamong matang sa katawhan; masaligon ako nga ang Dios
mapanalangin  kaninyo.Ug kung ang dakung takna… Kadtong dakung mangtas  nga
naglubog didto nga mipalabtik sa iyang kaugalingon didto sa Alaska pipila ka adlaw ang
milabay,  misaposapo na  usab  sa  iyang ikog  ning  buntaga  paingon sa  Washington.
Mahimo kini niya sa labing masayon.

Ug  kong  ang  Espiritu  Santo  motug-an  kanako  sa  husto…Ang  uban  kaninyo
mitubag—nangutan kanako niana nga: “Mahitabo ba kini dinhi, Igsoong Branham?” Dili,
wala ako masayud niana. Wala gayud ako masayud, ug hangtud nga masayud ako…
mao  kanay  tinuod.Buot  kong  magmatinud-anon  ako  kanunay  kaninyo.  Dili  ako
mangagpas,  nga  maghunahuna  ug  bisan  unsa,  o  sa  uban  pa—kung  unsay  akong
gituohan,  o  sama  niana.  Kung  sultihan  ko  kamo,  nan  kining  tanan…  Tan-awa,
kinahanglan nga Iya akong sultihan pag-una, ug dayon sultihan ko kamo. Nasayud a—
ako nga ang tibuok kalibutan talandogon ang kahimtang; ania na kita sa katapusang
panahon. Apan usa ka butang nga akong gipaninguha sa pag…

7 Si Igsoong Shakarian nag-ingon kaganihang buntag nga kanunay siyang moduol sa
kutay nga alampoanan, ug mokupot didto,  ug kuhaon kadtong mga kard sa dili  pa
mosaka ang mga tawo, ug tan-awon sila, kung— kung ako ba silang gisultihan kung
unsay ilang isulat diha. Ilang isulat ang tanang matang sa mga butang diha sa ilang kard
sa pagpaampo, nahibalo kamo, ug iyang tan-awon kong husto ba kadto. Miingon siya
nga sa usa ka gatus nga iyang gisusi, wala gayud ing usa nga nasayup. Wala gayud ing
usa nga nasayup (Nakita mo?), tungod kay kana iya man sa Dios. Kon ugaling gipataas
ko man ang akong kaugalingon niini, nan sayup kini sa sinugdanan.

Usa ka batang babaye kang kinsang amahan naglingkud nga nagapaminaw karon
ang miduol  kanako dili  pa lang dugay.  Dihay iyang damgo. Miingon siya,  “Igsoong
Branham, unsa may ipasabot niining damgoha?”

Giingnan ko, nga “wala ako mahibalo, sister. Pangitaon ko pa kong unsay isulti
kanako sa Ginoo.” Busa mipadayon ako ug gipanguta ang Ginoo, ug wala gayud Niya
ako sultihi.

Ania karon ang batang babaye mibalik na usab; ug miingon, “Nan karon, hain na
man ang hubad sa akong damgo?”

Giingnan ko, nga “Duol ngari, pinangga, ug lingkud.” Giingnan ko, nga “Ang imong
amahan ug ihanan maayo kong mga higala (Nakita mo?), ug sila nagagikan sa Canada,
miluwat na sa trabaho, ug mipuyo dinhi uban kanako. Mitoo sila niini kung unsay akong
isulti, ug walay akong gisulti nga bisag unsa nga nasayup ngadto kang bisan kinsa sa
kinabubut-on dinhi sa akong kinabuhi. Kong akong… nagtoo ako nga nahibalo ako kung
unsay ipasabot sa damgo, apan gawas kung makita ko mismo kanang maong damgo, ug
unya sultihan Niya ako kung unsay kahulogan niini, nan dili ko ikaw sultihan. Tan-awa,
kon lamang may hingsayran pa ako, tingalig anaay panahon nga gikinahanglan mo ako
tali  sa kamatayon ug kinabuhi,  ug diha niana wala ka masayud kung motoo ka ba
kanako o dili.”

8 Kong tug-anan ko kamog mga butang sa Ngalan sa Ginoo, mao kanay tinuod nga
kana Siya maoy nagtug-an kanako niana.

Ug labaw, pa niining mga katuigan sa tibuok kalibutan ug libot sa kalibutan, wala
pa gayud kini masayup sa usa ka higayon, tunogd kay… Karon, nasayud ka nga ang
tawong linalang dili mahimong dili masayup. Nagkinahanglan kini sa Espiritu sa Dios
aron makahimo niana.

Ug karon anaay akong mensahe nga niini  manubag ako.  Ug sa  makadaghang

higayon giisip ako sa katawhan (Hinuon, tingalig adunay tawo nga dili molingkud ug
maghunahuna kadiyut),  nga ako u-u—oh, usa ka tawong makalilisang, nga dili  ako
moangayg katawhan ug kanunay ko silang gipasakitan. Ug dili kana tinuod. Dili kana
mao. Gihigugma ko ang katawhan.

Apan nahibalo ba kamo, nga ang gugma mao ang pagtul-id.

9 Kong ang imong batang lalake molingkud diha sa dalan, ug ingnon mo, “Junior
minahal, dili ko gusto nga anha ka diha, apan…” ug ang mga sakyanan mohadyong sa
kilid niya, ug imo siyang kuhaon, ug modalagan na usab siya pagbalik, ah, kinahanglan
nga  pahamatngonan  so  siya.  Kong  nahigugma  ka  kaniya,  buhaton  mo  gayud.
Kinahanglan nga imong…

Kong makakita kag tawo nga nagpautawutaw sa suba paingon ngadto sa busay
sakay sa gamayng baroto,  unya nahibalo ka nga ang maong baroto malunod kong
moabot  na  kini  sa  busay,  moingon ka  gayud,  nga  “Juan,  maayo tingali  nimo,  nga
hunahunaon mo una kadiyut. Tingalig dili mo kini himoon.” Kong nasayud ako nga dili
kini niya buhaton, ako siyang labnihon gikan sa baroto, kong mahimo ko, tungod kay
gugma ang nasugo niana.
10 Ug karon dinhi niining mensahe nga akong hisgotan, dili ako mago magdalag bisan
unsang doctrina, o uban pa. Buhaton ko lang kana sa kaugalingon kong simbahan. Apan
kaninyong  mga  katawhan  lalake  ug  babaye  nga  gikan  sa  nagkalainlaing  mga
denominasyon ug nagkalahi nga mga pangagpas, dad-on ko lang kini sa labing yanong
matang ug isaysay, apan igo na kini kong natawo ka diha sa Espiritu sa Dios, nagtoo ako
nga hisabtan mo kung unsay akong gipasabot sa mga Cristohanong kalalaken-an, sa
mga Methodist, Baptist, Presbyterian, ug uban pa.

11 Karon, niining gabhiona, buot kong ablihan diha sa Genesis capitulo 24, ug buot
ong basahon sugod sa bersiculo 12 sa capitulo 24 sa Genesis.

Ug miingon siya: O JEHOVA, nga Dios sa akong agalon nga si Abraham,
hatagi ako pangayoon ko kanimo, ug maayong paglakaw karon adlawa, ug
kaloy-i ang akong agalon nga si Abraham.

Ania karon, ako nagatindog haduol sa tuburan sa tubig ug ang mga anak
nga babaye sa mga tawo niining lungsora nagapaingon nganhi sa pagkalos
ug tubig:

Ug mahitabo unta nga ang dalaga nga akong pagaingon: Ipaubos ang
imong banga,  nangayo ako kanimo,  aron nga paimnon mo ako;  ug siya
motubag unta: Uminum ka, ug pagapaimnon ko usab ang imong pinili alang
sa  imong  alagad  nga  si  Isaac;  ug  sa  ingon  niini  maila  ko  nga  ikaw
nagapakita ug kalooy sa akong agalon

12 Ug diha sa libro sa Pinadayag… Mao kana ang sinugdanan sa Biblia: ang Genesis.
Karon, diha sa katapusan sa Biblia, basahon ko sa capitulo 21 sa Pinadayag sa bersiculo
9 .

Nasayud ta kung unsa kining Kasulatan dinhi sa Genesis… Mahimong basahon mo
ang tibuok nga capitulo kung gusto ka. Ang Dios maoy nagpadala kang Eliazar—o si
Abraham maoy nagpaadto kang Eliazar (pasayloa ko) aron magpili ug pangasaw-onon
alang kang Isaac. Ug ang matahum nga si Rebecca migawas ug mao kadto ang hingpit
nga tubag sa pag-ampo ni—ni Eliazar, ang sulogoon ni Abraham, nga iyang giampo.

Karon, sa bersiculo 9 sa capitulo 21 sa Pinadayag:

Unya mitungha ang usa sa pito ka mga manolunda nga may pito ka mga
panaksan,  nga  napuno  sa  katapusang  pito  ka  mga  hampak,  ug  kanako
misulti siya nga nagaingon, “Umari ka, ipakita ko kanimo ang Pangasaw-
onon, ang asawa sa Cordero.”

13 Karon, buot kong hisgotan alang sa usa ka pagtulon-an niining gabhiona ang: “Ang
Pagpili sa Pangasaw-onon.” Ug mao kini ang… Kong ang akong igsoon nga magarekord
dinhi mag… Mao kini ang tyep nga imong mahipagawas.

Ug karon dinhi niini,  wala kini  ipasabot nga nakigsulti  ako dinhi niining maong
congregasyon, apan kining maong tyep makaabot sa tibuok kalibutan. Among gipadala
kining mga tyep nga walay bayad pinaagi sa kapunongan sa simbahan, ug mga hinubad
na sila alang sa mga kabukiran sa Africa, ug sa India, ug sa tibuok kalibutan moabot

kining mga teyp.

14 Karon,  ang pagpili  sa  pangasaw-onon… Sa daghang pamaagi  sa  kinabuhi  kita
gihatagan ug pagpaili.  Bisan ngani  ang paagi  sa kinabuhi  usa ka pagpili.  Kita  may
katungod sa paghimo sa kaugalingon tang paagi, magpili sa kaugalingon tang paagi sa
atong pagpakabuhi. Ang edukasyon usa ka pagpili. Mahimong mopili ta kung gusto ba
tang mahimong edukado, o kaha dili  ta gustong mahimong edukado. Mao kana ang
atong pagpili. Ang husto ug sayup usa ka pagpili. Ang matag lalake, ang matag babaye,
ang batan-ong lalake, ang batan-ong babaye mopili kung gusto ba silang magpuyo nga
matarung o dili matarung. Usa kini ka pagpili. Ang pagpili maoy usa ka dakung butang.

Ang inyong dayon nga gipadulngan usa ka pagpili,  ug tingalig niining gabhiona
mohimo ni—nianang pagpili kung hain ka magpuyo sa eternidad, sa dili  pa matapus
kining bulohaton ning gabhiona. Dihay usa ka panahon nga… Kong imong gisalikway ang
Dios sa makadaghan, adunay usa ka higayon nga isalikway mo Siya sa katapusang
higayon. Adunay utlanan tali sa kalooy ug paghukom, ug usa kini ka makalilisang nga
butang alang sa lalake ug sa babaye, sa batan-ong lalake ug babaye, ang paglatas
nianang maong tagal. Busa ning gabhiona tingalig mao na kini ang panahon ng daghan
kaninyo  ang  maghimo  sa  i—ilang  hukom  kung  hain  sila  magpuyo  saw  ala  nay
katapusang eternidad.

15 Anaa pay laing pagpili ta sa kinabuhi. Mao kanang kauban sa kinabuhi. Ang batan-
ong lalake o ang batan-ong babaye, nga moatubangan sa kinabuhi gi—gihatagan ug
katungod sa pagpili. Ang batan-ong lalake mopili, ang batan-ong babaye may katungod
sa pagdawat o pagdumili niini, apan sa gihapon usa kini ka pagpili tali sa duha; tali sa
lalake ug babaye, silang duha adunay katungod sa pagpili.

Ug usab kamo adunay pagpili ingon nga usa ka Cristohanon. Aduna kay pagpili sa
simbahan  dinhi  sa  America  (labot  pa)  nga  imong  kaadtoan.  Mao  kana  ang  imong
Americanhong kahigayonan sa pagpili  sa bisan unsang simbahana nga gusto mong
pasakopan.  Usa  kana  ka  pagpili.  Dili  ka  moadto  sa  bisan  kinsa  niini  kung  dili  ka
moangay, apan kong buot kang mobalhin gikan sa pagka-Methodist ngadto sa Baptist, o
sa Catoliko ngadto sa pagka-Protestante, o sa uban pa, walay makaingon kanimo nga
adto ka sa usa ka simbahan. Ato kanang—ato kanang kagawasan. Mao kana ang atong
democrasya nga ang matag usa makahimo sa pagpili  alang sa iyang kagawasan sa
relihiyon, ug usa ba kana ka maayong butang. Tabangan ta sa Dios sa pag-amping niini
samtang makahimo ta.

16 Anaa kay pagpili usab kung… Kung magpili ka ug simbahan, makapili ka kung ikaw,
niining simbahana kung mopili ka ug usa ka simbahan nga moagak kanimo sa imong
walay katapusang gipadulngan. Mahimong mopili ka ug simbahan nga adunay kredo,
nga tingalig isipon mo nga kanang maong kredo maoy imong gipangita; o ang laing
simbahan anaay ilang kredo.Ug unya usab sa anaay Pulong sa Dios nga imong pillion.
Magpili ka. Walay balod nga sinulat tali kanato sa pagpili.

Nagtoo ako nga si  Elias kadto usa niana ka higayon didto sa Bukid sa Carmel,
human sa usa ka pasundayag sa usa ka dakung takna sa krisis, nga hapit na moabot
karon. Tingalig mahitabo kani kaninyo o kanako ning gabhiona, nga atong himuon kining
pagpili sama sa kasinatian didto sa Bukid sa Carmel. Sa tinud-anay, nagtoo ako nga
mahitabo kini karon sa tibuok kalibutan.

Apan moabot ra ang takna diin kamo maghimo ug pagpili.

17 Ug kamong mga kalalake-an dinhi sa inyong mga kasimbahan nga denominasyon,
toohi lamang kini,  nga ang takna anaa na kaninyo kung maghimo kamo ug pagpili.
Mahimong mopadulong kamo ngadto sa Concillong Kalibutanon o magpabilin na lang
kamog denominasyon. Mabuhat ninyo kana, ug kanang pagpilia nagsingabot na. Ug usa
kana ka butang makalilisang ang pagpaabot hangtud nianang katapusang takna usab,
tungod kay tingalig makadawat ka ug butang nga dili ka na makalihok pa niini. Nahibalo
kamo, nga anaay panahon nga pasidan-an ka, ug kung molabang ka nianang linyaha sa
pasidaan, diha-diha markado ka na sa ilang bahin, markado na.

18 Hinumdomi, nga kung moabot na ang tuig sa tinghugyaw, ug a—ang sacerdote
mosakay uban sa iyang trumpeta nga pagahuypon, aron ang matag ulipon buhian; apan
kung modumili man sila pagdawat sa ilang kagawasan, nan pagadad-on siya ngadto sa
templo sa usa ka haligi, ug hulihoran ang iyang dalunggan, ug sa ingon mag-alagad na
siya sa iyang agalon sa kanunay. Ug anha kini ibutang sa iyang dalonggan ingon nga

usa ka tipo sa pagpaminaw. Ang pagtoo magaabot pinaagi sa pagpatalinghug. Iyang
nadungog kadtong trumpeta, apan dili siya buot mamati niini.

Ug sa makadaghan ang mga kalalaken-an ug mga kababayen-an nakadungog sa
kamatuoran sa Dios ug nakakita nga gipamatud-an kini ug gipaluyohan nga tinuod, apan
bisan pa niana dili sila gustong mamati niini. Tungod kay anaay laing hinungdan. Anaay
ubang pagpili nga ilang giangkon kay sa pag-atubang sa kamatuoran ug mga kalig-
onan. Busa, ang ilang mga igdulongog nahimo nang tinakpan sa Maayong Balita. Dili na
sila  makadungog  pa  niini  pag-usab.  Ang  akong  tambag  kaninyo,  kung  ang  Dios
makigsulti sa inyong kasingkasing, diha-diha molihok ka.

Si Elias mihatag kanilag pagpili  kung kinsay ilang pillion, “Magpili  kamo niining
adlawa kung kinsay inyong alagaron. Kong ang Dios mao ang Dios, nan algara Siya;
apan kong si Baal mao ang Dios, alagara siya.”

19 Karon, maingon sa atong makita nga ang tanang mga butang kinaiyanhon tipo sa
mga butang espirituhanon, nga atong gihisgotan sa atong leksyon kaganihang butang,
sama sa adlaw ug sa kinaiyahan niini… Mao kadto ang una kong Biblia. Sa wala pa ako
makabasa ug pahina sa Biblia, nakaila na ako sa Dios. Tungod kay ang Biblia nahisulat
man sa bisan diin diha sa kinaiyahan, ug mihaum kini sa Pulong sa Dios: kung unsa ang
kamatayon, lubong, ug pagkabanhaw sa kinaiyahan, ug ang adlaw mosubang, molatas,
mosalop,  maghimatayon,  mosubang pag-usab,  daghang kaayong mga butang  nga
mahimo tang ipanag-ingon ang Dios diha sa kinaiyahan nga atong hiagihan kining
mensahea.

20 Karon, kong ang espirituhanon—o ang kinaiyahon mao may tipo sa espirituhanon,
nan ang pagpili sa pangasaw-onon sa natural maoy tipo sa pagpili sa Pangasaw-onon,
ang Pangasaw-onon diha sa espirituhanon.Karon, usa ka talandogong butang kung
magpili ta ug usa ka asawa. Ang lalake… Tungod kay ang panumpa dinhi kamatayon ra
man ang magabulag kanato. Mao kana nga kinahanglan ampingan ta kini. Ug dad-on mo
kanang panumpaa sa atubangan sa Dios nga ang kamatayon lamang maoy makaulang
kanimo.

Ug  nagtoo  ako  nga  kitang  tanan… Ang  tawo  nga  maayog  panghunahuna  nga
naglaraw sa kaugmaon,  kinahanglan pilion niya pag-ayo ang asawa; pagbantay sa
imong ginabuhat. Ug ang babaye nga magpilig bana, o modawat sa pagpili sa ug usa ka
pamanhonon, kinahanglan nga magmaampingon kung unsay iyang pagabuhaton ilabina
niining mga adlawa. Ang lalake kinahanglan nga maghunahuna ug mag-ampo sa dili pa
siya magpili ug asawa.
21 Nagtoo  ako  nga  karon  mao  kanay  hinungdan  nga  midaghan  ang  kaso  sa
panagbulag karon, nga kita maoy nag-una sa kalibutan dinhi sa America, sa kaso sa
panagbulag;  kita  maoy  nag-una  kay  sa  uban  dinhi  sa  kalibutan.  Anaay  daghang
nanagbulag dinhi kay sa bisan diin (niining nasura), ug gitoohan nga, ug giisip nga, usa
ka nasud nga Cristohanon. Unsang kadaotan nga dungog: ang atong mga korte sa
panagbulag.  Sa akong pagtoo ang hinungdan niini  mao nga ang mga kalalaken-an
mipahilayo na sa Dios, ug ang mga kababayen-an mipahilayo na sa Dios. Ug atong
makita  nga  kung  ang  lalake  mag-ampo  ug  ang  babaye  mag-ampo  ning  maong
kahimtang, dili lamang kay mao ray tan-awon ang matahum nga mga mata, o ang daku
ug kusgan nga mga abaga, o sama, niana, o sa uban pang kalibutanong pagbati, kondili
motan-aw una sa Dios ug moingon, “Dios, Imo ba kining plano?”

22 Sa  akong  pagtoo  karon  adunay  daghang  mga  paglimbong,  sama  diha  sa
tulonghaan. Di—dihay mga kabataan ang miadto usa niana ka buntag, daghan sa mga
kabataan  sa  mga  silangan  nga—nga  akong  mga  higala  ang  moadto  sa  balay  ug
moingon, “Igsoong Branham, mahimo bang ampoan mo kami? Anaay among u—usa ka
pasulit karon. tibuok gabii ako naghago ug wala ako makasiguro nga ma—makahimo
ako niini. Ampoi ako.”

Nagtoo ako nga sa bisan kinsang nagtuon, kong buot ka, kong imong… Ug ang mga
ginikanan diha sa lamesa sa buntag, kong moingon kamo, nga “Mama, si Juan anaay
pasulit karon; ampoan ta siya karon,” nagtoo ako nga mahimo kini sa— kutob sa imong
mahimo sa laing paagi, o molantaw sa papel sa uban ug mangopya. Nagtoo ako ng kong
magmatngon ka lang ug mag-ampo nianang butanga…

23 Ug kun atong tun-an kung unsay atong buhaton kung magminyo kita, kung magpili
ta sa atong asawa o bana, kong ato kining tun-an… Ang tawo kinahanglan nga mag-

ampo pag-ayo, kay tingalig unya madaot ang tibuok niyang kinabuhi. Hinumdumi nga
ang panumpa “Kamatayon ray makapabulag kanato.” Ug mahimong daoton niya ang
iyang kinabuhi pinaagi sa sayup nga pagpili. Apan kong nahibalo siya nga sayup ang
iyang gihimong pagpili ug nagminyo sa babaye nga dili angayan nga iyang maasawa, ug
gibuhat niya kini sa gihapon, nan iya kining sayup. Kong ang babaye modawat ug bana
ug masayud nga dili siya angayan nga nahimo niyang bana, nan mao kanay kaugalingon
mong sayup human ka masayud kung unsay maayo ug daotan. Busa dili mo gayud kini
pagbuhaton hangtud nga iampo mo una kini pag-ayo.

24 Sama ra kini kung magpili ka ug simbahan. Karon, kinahanglan nga mag-ampo ka
kung  unsa  nga  simbahan  ang  imong  pakighiusahan.  Hunahunaa,  nga  ang  mga
kasimbahanan anaay mga espiritu.

Karon, dili kay pagdaot ko kini, apan nasabot ko kini ingon nga tawong hamtong,
ug mobiya ra ako dinhi usa niadtong adlawa. Manubag ako sa adlaw sa paghukom sa
unsay akong gisulti niining gabhiona o sa bisan unsang higayona, ug tungod niini—ako,
kinahanglan nga mounong ako ug makabig sa hingpit.

Apan mangadto kamo sa simbahan, ug kong inyong hipanid-an ang kinaiya sa
maong simbahan, kinahanglan nga bantayan mo usahay ang pastor, ug imong makita
nga usahay ang batasan sa iglesia sama sa pastor. Usahay matingala ako nga usahay
ang  espiritu  sa  tawo  maoy  atong  maangkon  inay  nga  ang  Espiritu  Santo.  Kung
makaadto ka sa usa ka dapit diin ang pastor maisog kaayo nga midumala, nan makita
mo ang congregasyon nga mao usab.

Dad-on ko kamo ngadto sa usa ka simbahan diin nakita ko ng pastor nga motindog,
nga magyangoyango sa iyang ulo. Tan-awa ang congregasyon; kay mao usab ang ilang
gibuhat. Pangitag pastor nga molad-uk ug bisan unsang butang, usahay ang simbahan
mao usab ang buhaton. Busa kong magpili ako ug simbahan, maoy akong pilion ang
tinuod, masukaron, nga iglesia nga tugob sa Maayong Balita sa Biblia, kong magpili man
ako sa kabutangan sa akong pamilya.
25 Pagpili…  Mitan-aw  ako…  Ang  mga  kabataan  sa  miaging  adlaw…  Nag  anak  ni
Igsoong Shakarian ug ang iyang masamong midala kanako dinhi aron pag-ampo sa usa
ka batan-on, usa ka mag-aawit, usa ka tawong buotan, nga mao pay paghibalik (si Fred
Baker, mao kanay iyang ngalan.), mao pay pagpakabalik gikan sa usa ka panaw, ug ila
akong gitawag nga si  Fred naghimalatyon na,  ug saw ala  pa ko mosulod sa balay,
miabot ang laing mensahe, nga “Tingalig patay na siya karon.” Ug miingon siya nga
anaa siyay talinuho sa utok, ug paralitico na siya, u—ug himalatyon na siya; ug gusto sa
iyang asawa nga ampoan ko siya.

Ug naghunahuna ako, nga “Oh, akong—kong makalupd pa ako, patay na siya sa dili
pa ko makaabot didto, ug tingalig patay na karon.” Busa gitawagan ko pagdali ug usa ka
babaye ang diha sa telepono, u—ug among gipabutang ang telepono sa dalunggan ni
Fred. Dili na siya makatulon. Ila siyang gihatagan ug usa ka artipisyal nga igpapatulon.
Ug sa mao na siyang giampoan, siya miingon—misinyas, nga kuhaon kadto sa iyang
tutonlan. Kay makatulon na siya. ang mga doctor dili makatoo niini; ila kining gikuha, ug
makatulon na siya. Ug naglingkud na siya sa miaging adlaw.

Ang simbahan—ang pagpili ug usa ka simbahan…

26 Dihay tawag sa telepono dili pa lang dugay kaganihang buntag. Usa ka membro sa
akong simbahan, nga usa ka babayeng Baptist nga taga Louisville, patay na siya sayo sa
buntag. Ug ang akong simbahan, usa ka tinuod nga panon sa mga kalalaken-an nga
debotado, ang nanagkatigum ug nangadto saw ala pa ang tigbalsamar moanha kaniya,
didto nanindog sa luyo niya, ug nag-ampo hangtud nga ang kinabuhi mibalik kaniya, ug
buhi siya hangtud niining gabhiona: ang mga anciano sa akong simbahan. Ngano man?
Tungod kay gikatudloan sila sa pagtoo nga ang tanang butang masayon. Duol sa Dios
nga matinud-anon.

Busa kinahanglan nga buhaton mo ang hustong pagpili.

27 Ug usab, ang matang sa babaye nga pagapilion sa lalake mao kini ang makita sa
iyang tinguha ug sa iyang kinaiya. Kon ang lalake makapili ug dili maayong babaye,
makita kini  sa iyang batasan. Ug kung unsay iyang gikauban sa iyang kaugalingon
makita kini kung unsay anaa kaniya. Ang babaye maoy magpakita kung unsa ang anaa
sa lalake kung pilion niya siya nga asawa. Mao kini ang magpakita kung unsay anaa sa

sulod  niya.  Bisan pa  kung unsay iyang isulti  sa  gawas,  bantayi  kung kinsay  iyang
maasawa.

Miadto ako sa opisina sa usa ka tawo ug miingon siya nga Cristohanon siya, daghan
ang gipamitay sa iyang bongbong, ug ang karaang tugtog nga bogi—wogi nagpadayon,
bisan kung unsa pay iyang isulti  dili  ako motoo; dili  ako motoo sa isang testimony;
tungod kay ang iyang espiritu nagakaon sa maong mga butang sa kalibutan.

Unsay inyong ikasulti kung makaminyo siya ug usa ka babayeng mag-aawit, o unsa
kaha kong makaminyo siyag babayeng ulagon, o kaha usa ka gwapang Buangbuangon?
Makita kini; makita kini kung unsay anaa sa iyang hunahuna kung unsa unyay mahitabo
sa iyang pagpuyo, tungod kay iya siyang gilantaw nga mag-aatiman sa mga bata, ug
bisan kung unsa man siya, mao kanay paagi sa iyang pagtagad sa mga kabataan. Busa
makita kini kung unsay anaa sa lalake. Ang lalake nga mokuhag usa ka babaye nga
sama niana magpakita kung unsay iyang gihunahuna sa umalabot. Maisip mo ba nga
usa ka Cristohanon ang magbuhat ug butang nga sama niana? Dili, sir, dili ko gayud.
Ang usa ka tinuod nga Cristohanon dili mangita ug rayna sa kaanyag, ug mga babayeng
lagan ug babayeng lagan, ug babayeng ulagon. Maoy iyang pangitaon ang nagbatasan
ug Cristohanon.

28 Karon,  dili  ka  makaangkon sa  tanang mga butang.  Tingalig  adunay usa ra  ka
babaye ang matahum kaayo, ug ang laing babaye tingalig ang i—iyang pamarog labi
pang maayong tan-awon kay sa lain. Ug mahimong biyaaan ang usa tungod lang sa lain.
Apan kong ang iyang pamarog dili usa ka dalaga, sa usa ka babaye, ug siya… Dili ko
tagdon bisan kung gwapa man siya o dili, ang labing maayo nga tan-awon mo ang iyang
batasan, bisan kung matahum man siya o dili. Karon… Tungod kay angayan kong ang
usa ka Cristohanon magpili ug usa ka asawa, kinahanglan nga pilion niya ang tinuod nga
natawo pag-usab nga babaye. Bisan kung unsa man siya tan-awon, kung unsa siya mao
kana siya. Ug ang lain pa, kana maoy magpakita sa kaugalingon niyang kinaiya ug
magapakita kung unsay anaa sa iyang hunahuna ug kung unsay mahitabo unya sa
umalabot, tungod kay ang iyang pamilya atimanon man sa maong babaye, alang sa
umalabot nga laraw sa iyang puloy-anan.

Kong makigminyo siya sa usa niining modernong Rickettas, ulagon, unsa may iyang
mapaabot? Unsa mang matanga sa puloy-anan ang maangkon sa maong lalake? Kong
magminyo siyag usa ka babaye nga walay igong kadungganan diha kaniya aron mopuyo
sa balay ug mag-atiman sa panimalay ug unya manarabaho sa laing opisina, unsa mang
matanga sa pagka-asawa siya? Magkuha kag magbalantay sa bata ug uban pa. Mao
kanay tinuod.
29 Karon, dili ako moangay niining mga modernong kababayen-an nga nagtrabaho.
Kung makita ko kining mga kababayen-an nga naka-uniporme nga naglibot-libot sa
siyudad nga nagmotorsiklo ingon nga polis, usa kini ka pagpakaulaw sa—bisag unsang
siyudara  nga  nagtugot  niana  sa  babaye  samtang  daghang  mga  lalake  ang  walay
trabaho.  Mao  kini  ang  nagpakita  sa  modernong  panghunahuna  sa  atong  siyudad,
nagpakita kini sa kaubos. Wala ta magkinahanglan sa mga kababayen-an diha sa gawas
nga sama niana. Wala silay katungod diha sa gawas nga sama niana.

Sa dihang gihatagan sa Dios ang lalake ug asawa, Iyang gihatagan siyag labing
maayong butang nga Iyang gikahatag kaniya gawas sa kaluwasan; apan kung ang usa
mokuha na sa dapit sa lalake, nana siya mahimong usa na ka butang daotan nga iyang
ginahuptan. Karon, mao kana. karon, atong makita ang espirituhanong kahulogan.

Nasayud a—ako nga dili kana maayo. Naghunahuna kamo nga dili kana maayo,
apan mao kanay tinuod. Dili nato tagdon bisan kung unsa kini ka daotan; kinahanglan
nga atubangon ta ang kamatuoran. Mao kanay gitudlo sa Biblia. Nakita mo?

30 Karon, dinhi atong nakita sa tataw ang espirituhanong laraw sa Dios nga naglaraw
alang sa Iyang umalabot nga puloy-anan kauban sa Iyang umalabot nga Pangasaw-onon
nga igapakita karon.

Kong ang lalake mangasawa ug usa ka ulagon, makita ninyo kung unsay iyang
gipangita alang sa umalabot. Kong ang lalake mangasawa ug usa ka babaye nga dili
magpuyo ug balay, makita mo kung unsay iyang gipangita alang sa umalabot. Ug ako,
usa niana ka higayon…

Makauulaw kining paminawon, ug a—akong gibati nga isulti ko kini, ug a—akong…



Ang Pagpili Sa Pangasaw-onon 8

Kasagaran kong mobati ako pagsultig usa ka butang, kinahanglan nga isulti ko gayud
kini, ug usahay ma— mao kini ang paagi sa Dios.

Kanunay a—ako makakuyog sa usa ka magraranso nga akong gitrabohan aron
mamalit ug baka. Ug akong hingmatikdan ang maong tawo nga kanunayng motan-aw sa
nawong sa baying baka sa dili pa siya makigsabotsabot. Ug unya iyang palisoon kini ug
tan-awon pataas ug paubos. Ug kong maayo ang pamarog tan-awon, nan molipot siya
ngadto sa iyang nawong, ug usahay maglingo-lingo siya ug molakaw.

Giingan ko nga, “Jeff, mangutana unta ako kanimo.”

Mitubag siya, nga “Isulti, Bill.”

Ug giingnan ko, “Nganong sa nawong man kanunay sa baka ang imong tan-awon?”
Giingnan ko, “Maayo man siyang tan-awon, maayo—usa ka maayo mabug-at nga baka.”

Mitubag  siya,  nga  “Sultihan  ko  ikaw,  bata;  nga  daghan  ka  pang  angayng
mahibaloan.” Ug a—akong hingsabtan kini human ako niya sultihi. Miingon siya, “Dili ko
tagdon kung unsa may iyang pamarog; mahimo nga baka siya hangtud sa tiil; apan
kong  anaa  kaniya  kanang  pagkaihalason  tan-awon  sa  iyang  nawong,  ayaw gayud
pagpalita siya.”

Giingnan ko, nga “Nganong ingon man niana, Jeff?”

“Hinuon,” giingnan ako, “ang unang butang mao,” giingnan ako, nga “dili gayud
siya magpuyo.” Ug miingon siya, “Nag sunod nga butang mao, nga dili siya mahimong
inahan  sa  iyang  nati.”  Ug  miingon,  “Ila  siyang  gisulod  karon  sa  koral,  mao  nga
matambok siya. Kung buhian mo siya nianang ilahalason nga tinan-awan, modalagan
siya hangtud nga mamatay.”

Ug giingnan ko, nga “Nasud ka ba, daghang akoy hingkat-onan. Nagtoo ako nga
alang usab kana sa mga kababayen-an.”…?...

Kanang ihalason, masiga nga tinan-awan, nga si Ricketta, maayo pay magpahilayo
ka kaniya, bata. Kanang tanang gipamintal nga asol sa ibabaw sa iyang mata, ug di—dili
ako gustohan niana; dili ako motoo nga usa kana ka Cristohanon. Dili ako motoo bisag
unsa pay isulti sa telebisyon ug sa pamantalan nga matahum kini, mao kini ang labing
makalilisang  tan-awon,  mangil-ad  nga  talan-awon  nga  sukad  nakita  ko  sa  akong
kinabuhi.
31 Sa unang pagpakakita ko niana dinhi sa Clifton Cafeteria usa niana ka buntag diha
pagpamahaw,  akong  nakita  ang  pipila  ka  mga  batan-ong  kababayen-an  nga
nanagpangabot. Mao pay paghisulod ni Igsoong Arganbright ug ako. Ug miadto siya sa
silong.  Ug  ania  karon  mitan-aw  ako,  ug  akong—kadtong  babayhana  misulod.
Namalandong ko, nga “Tan-awa, wala a—ako masayud.” Wala gayud ako makakita niini
sukad. Usa kadto ka matang sa… Oh, sama kining tan-awon… wala ko—ko kana isulti
aron mahimong kataw-anan. A—ako kining gisulti aron…

Nahibalo kamo, nakakita na akog sanla. Usa ako ka misyonaryo. Nakakita akog
tanang matang sa  mga amamaliw,  nahibalo  kamo,  kung giunsa sa  mga sakit… Ug
miduol  ako  sa  batan-ong  babaye  ug  gisultihan  siya,  nga  a—ako  usa  ka  ministro,
nangampo a—ako sa masakiton. Mosugot ka ba nga ampoan ko ikaw?“ Ug wala gayud
a—ako makakitag butang nga sama niana. Ug ania karon diha pay misulod nga laing
duha o tulo, ug daw mosibog unta ako ug maghulat.

Ug miabot  si  Igsoong Arganbright…?...  Giingnan ko,  nga Igsoong Arganbright
(tingalig ania siya dinhi),“ Giingnan ko, nga ”unsa may nahitabo sa babaye?“

Ug mitubag siya, nga “mik-ap ka—kana.”

Giingnan ko, nga “Ah, naku, naku. Nakita mo? Nagtoo ako nga unta ilang ibutang
siya  sa  tambalanan  dinhi,  nahibalo  kamo,  aron  dili  kini  manakud  sa  ubang  mga
kababayen-an.

32 Apan nahibalo ka, kinahanglan imong planohon, ug tan-awon, ug mag-ampo kung
magpili  ka.  Tungod  kay  makita  ta  pinaagi  niini,  ang  Pulong  nga  gisaad,  siya,  ang
pangasaw-onon nga pagapilion sa tawo mao kini ang magpadayag sa iyang kinaiya. Mao
kini ang magpadayag kung unsay anaa kaniya. Karon, makaako ka ba nga ang usa ka
tawo nga puno sa Espiritu Santo mokuhag butang nga sama niana aron pangasaw-on?
Wala a—ako makakita niini, igsoon. Karon, tingalig usa ako ka tigulang masuk-anon,

apan nasayud ka, dili ko—ko kana hisabtan. Nakita mo? Himatikdi, tungod kay kini maoy
makita  kung unsa ang anaa kaniya.  motabang siya  kaniya  aron pagbulig  sa  iyang
umalabot nga puloy-anan.

Karon, kung mobalhin ta karon kadali ngadto sa espirituhanong bahin, ug makakita
kamo  ug  usa  ka  simbahan  dinhi  sa  kalibutan,  nga  naglihok  sama  sa  kalibutan,
nagpaabot dinhi sa kalibutan, miambit sa kalibutan, nga nanag-isip sa sugo sa Dios
ingon nga wala Niya sulata sila, unya makapamalandong ka—ka ba nga si Cristo dili man
mokuha ug usa ka Pangasaw-onon nga sama niana.  Maisip  mo ba nga mokuha ug
modernong simbahan karon aron mahimong Pangasaw-onon? Dili Ginoo ko. Dili ako—
maglisud ako sa pagpakakita niana. Dili.

Hinumdomi karon, nga ang lalake ug ang iyang asawa usa ra. Iunong mo ba ang
imong kaugalingon sa tawo nga sama niana? Kong buhaton mo man, mao kini  ang
makapawala sa akong pagsalig kanimo.

33 Ug unsa na man ang Dios kung makighiusa sa Iyang kaugalingon sa maong butang
nga sama niana, usa ka kasarangang makidenominasyong makihilawason? Dili gayud
Siya mobuhat niini. Kay makuha niya ang Iyang batasan diha kaniya. ang tinuod nga
natawo pag-usab nga iglesia magbaton sa—sa batasan nga anaa kang Cristo, tungod
kay ang bana ug ang asawa usa ra. Ug akong mao ray gibuhat ni  Jesus ang unsay
makapahimuot sa Dios, nagbanatay sa Iyang Pulong ug nagpadayag sa Iyang Pulong,
ang  Iyang  Pangasaw-onon  magabaton  usab  sa  samang  kinaiya.  Sa  bisan  unsang
paagiha dili siya mahimong usa ka denominasyon, tungod kay bisan pag moingon ka
nga “Dili,” siya ginapalihok ubos sa usa ka hunta nga magmandu kaniya kung unsay
pagabuhaton ug dili niya buhaton, ug sa makadaghang higayon usa ka milyon ka milyas
nga nawala sa matuod nga Pulong.

34 Mangil-ad kaayo nga mopahilayo kita  gikan sa matuod nga Magmamandu nga
gibilin sa Dios kanato aron pagmandu sa iglesia. Wala gayud Siya magpadala ug mga
presbeter. Wala gayud siya magpadala ug Obispo, mga cardinal, mga pari, mga papa.
Ang Espiritu Santo maoy Iyang gipadala alang sa pagmandu sa iglesia. “Kung Siya, ang
Espiritu  Santo  moabot  na,  manduan  kamo  Niya  nagdto  sa  tanan  Kamatuoran,
magpadayag niining mga butanga kaninyo nga gisulti  Ko kaninyo, ug ipahinumdum
kaninyo, ug magpakita kaninyog mga butang nga magakahitabo.” Ang Espiritu Santo
maoy mobuhat niana.

Karon,  masuko niana ang modernong simbahan.  Dili  sila  moangay niini.  Busa
unsaon man niya sa pagkahimong Pangasaw-onon ni Cristo? Ang mga katawhan karon,
nagpili ug modernong denominasyon, unsay nahimo niini, igo lamang magpadayag sa
ilang kabus nga pagpanabot sa Pulong. Wala ko kamo pasakiti, apan akong gitinguha
ang pagpatidlum niini hangtud nga makakita kamo niini.

35 Daghang managtiayon ang akong gikasal, apan akong— magpahinumdum kanunay
kanako bahin kang Cristo ug sa Iyang Pangasaw-onon. Usa sa mga kasal nga akong
gihimo dinhi dili pa lang dugay, ingon sa usa kadto ka bililhong butang sa kong kinabuhi.
Sulod na sa daghang mga katuigan ang nanglabay kaniadtong usa pa ako ka batan-ong
ministro.

Ang akong igsoon namuo sa—sa P.W.A. Ambot lang kung anaa pa bay hinumdum
niana o wala,  sila nga sama kanako ang kagulangon. Ug usa kadto ka prohekto sa
kagamhanan, ug ang akong igsoon namuo sa hapit katloan ka milyas. Nagkalot silag
mga lanaw, usa kini ka prohekto sa pagpangandam. Ug dihay batan-on nga namuo didto
uban kaniya nga taga Indianapolis, nga hapit, oh, hapit mag-usa ka gatus ka milya sa
ibabaw sa Jeffersonville  diin a—ako magpuyo, o nagpuyo. Ug dihay usa ka… Iyang
giingnan ang akong igsoon usa niana ka adlaw; miingon siya, nga “Doc,” miingon siya,
nga “gusto na a—akong—magminyo na ako kong makatigum akong daghang salapi aron
ibayad  sa  magwawali.”  Miingon  siya,  nga  “anaa  na  a—akoy  daghang  kwarta  aron
makakuha sa akong lisensiya,” apan miingon siya nga, “wala pa akoy igong salapi nga
ikabayad sa magwawali.”

Si Doc mitubag nga, “Ah, ang akong igsoon magwawali man, u—ug si—siya maoy
mokasal kanimo.” Giingnan niya nga, “Dili siya mangayo ug bayad sa mga tawo kung
bahin na nianang butanga.”

Miingon siya nga, “Mahimo bang hangyoon mo siya sa pagpakasal kanako?”

36 Tan-awa, niadtong gabhiona giingnan ako sa akong igsoon. Ug akong gipangutana,
“kong dili ba siya minyo kaniadto, silang duha, ug sila—kung walay tulobagon.”

Siya miingon… Ah, pangutan-on ra niya siya. Ug giingnan ko nga, “Kon mao man,
sultihi siya sa paglugsong.”

Ug sa paghiabot na sa adlawang Sabado ug milusong ang batan-ong lalake… Usa
kini ka makuti nga butang alang kanako ang kanunayng pagtan-aw sa nangagi bahin
niini. Akong… Usa ka maulan nga hapon, ug ang usa ka karaang Chevrolet nga sakyanan
nga nagsiga ang mata nga may gibangan nga alambri, aron mopalihok sa nag-una nga
ligid. Dili pa lang dugay nga namatay ang akong asawa, ug samtang nangandam ako, sa
duha ka magagmayng mga lawak. U—ug si Doc didto kauban nako nga nagpaabot kanila
U—ug  mikawas  ang  batan-ong  lalake  gikan  sa  sakyanan,  ug  dili  siya  usa  ka
pamanhonon tan-awon alang kanako o kang bisan kinsa, sa akong pagtoo. Makahimo
man gani  ako—pagpalit  ug maayong parisan nga sapatos sa usa lang ka dolyar ug
tunga, ug guba na ang jaket ang iyang gisul-ob. Ambot lang kung ang uban kaninyo
nahinumdum pa ba niana.  Ingon sa gilabhan kini  sa makina sa panglaba nga wala
humoli, ug kun-ot kaayo, ug gibataan sama niini, ug paktad pa.

37 Ug ang babaye migawas gikan sa luyo nga may, oh, nga nagsul-ob ug usa ka tsek
tan-awon nga sinina… Wala ako masayud. Tingalig masayup ako sa paghingalan nianang
matanga. Gingham, nagtoo ako mao kanay ngalan. Ug mao nga… Sayup na usab ang
akong giingon. Kanunay kong mabuhat kana. ug giingnan ko… Nanaug siya gikan sa
sakyanan, ug misaka silang duha, ug sa ila nang pagsulod, ang kabus nga binuhat,
siya… nagtoo ako nga igo ra siya, ang iyang gisul-ob usa ka palda. Ug walay iyang
sapatos nga gisul-ob. Naglakaw ra siya gikan sa Indianapolis, nga pinadunghay ang
buhok nga sinalapid sa likud, bata pa kaayong tan-awon.

Ug giingnan ko siya, “Hamtong ka na ba aron magminyo?”

Siya miingon nga, “Oo, sir.” Ug miingon siya nga, “aniay akong sulat pagtugot
gikan sa akong amahan ug inahan.” Siya miingon nga, “mao kini ang akong ipakita di—
dinhi sa korte aron ako makakuha ug lisensiya.”

Giingnan ko nga, “Maayo man.” Giingnan ko nga, “Makigsulti ako kanimo kadali sa
dili  pa  ang  kasal.”  Nanglingkud  sila.  Ang  lalake  nagpunayg  tan-aw  sa  lawak.
Nagkinahanglan kaayo siyag alot. Ug nagpunay siyag lantan sa lawak. Wala siya mamati
kanako. Giingnan ko nga, “Anak, gusto ko nga mamati ka kanako kung unsay akong
gisulti.”

Siya miingon nga, “Oo, sir.”

Ug giingnan ko nga, “Gihigugma mo ba kining babayhana?”

Ug mitubag siya nga, “Oo, sir, nahigugma ako.”

Giingnan ko siya, “Ikaw nahigugma ka ba kaniya?”

“Oo, sir, nahigugma ako.”

Giingnan ko nga, “Karon, anaa na bay imong kapuy-an nga kadalhan kaniya human
unya sa kasal?” Mitubag siya nga, “Oo, sir.”

Giingnan ko nga, “Segi. Karon,” giingnan ko nga, Anaay akong ipangutana kaninyo.
Nakasabot ako nga namuo kamo dinhi sa P.W.A.“

Ug mitubag siya nga, “Oo, sir.” (Napulogduha ra ka

dolyar matag semana.)

Giingnan ko nga, “Sa imong pagtoo mabuhi mo ba siya?”

Mitubag siya nga, “Buhaton ko ang kutob sa akong mahimo.”

Ug giingnan ko nga, “Nan, maayo kanang tanan.” Ug giingnan ko nga, “Karon, unsa
kaha kon mapahawa siya… Unsa kaha kon kawad-an siyag trabaho, sister? Unsa may
buhaton mo, modalagan ka ba pagbalik sa inyo kang nanay ug tatay?”

Siya mitubag nga, “Dili, sir, magpabilin ra ko kaniya.”

Ug giingnan ko nga, “Unsa kaha sir, kon anaa na kamoy tulo o upat ka mga anak
ug walay  ipakaon kanila,  ug  wala  ka  nay trabaho,  unsa  may imong pagabuhaton?
Palayason mo ba siya?”

Siya mitubag nga, “Dili, sir, mag-antus gayud ako. Pangitaan ko kinig paagi.”

Mibati akog diyutay, ug nakita ko nga tinuod gayud siyang nahigugma kaniya, ug
naghigugmaay sila ang usag usa. Ug gikasal ko sila.

38 Ug natingala ako kung diin niya siya dad-an. Pipila ka adlaw gipangutana ko ang
akong igsoon nga si  Doc,  kung “Hain  na  kadto?”  Siya  mitubag nga,  “Nanglugsong
ngadto sa New Albany (sa usa ka gamayng siyudad sa ubos).”

Ug didto sa ubos sa suba diin anaa akoy tinapok nga mga lata, diin ka ba adlaw
atua ako sa u—usa pa ako kanhi ka tig-atiman sa linya, kauban sa daghang mga tawo,
manglingkud ug mag-alirong sila ug magpasiaw ug uban pa, ug dayon mosakay ako sa
trak ug moadto sa suba ug mag-ampo nianang panahona…?... o kaha magbasa sa akong
Biblia sa silong sa usa ka dakung atop diin kanhi gihimo ang usa ka dakung buhatan sa
puthaw.

Didtoy mga karaang trak inaptan nga gitapok didto. Ug kining tawhana miadto
didto ug mikuhag usa ka inaptang trak ug naggabas ug pultahan niini, ug nanguhag nga
papel ug mga tamtaks, nga anaay gamayng tunok, ug dayon iduot kini sa… Mao kana
ang takibuton. Pila ang nahibalo kung unsa ang tacky button? Walay taga Kentucky
dinhi. Pagkuha ug karton butangi ug tamtaks kini, usa ka gamayng sanga. Ug unya
iduot kini sa… Mao kana ang tacky button.
39 Ug ila kining gilukop sa papel tanan. Ug miadto siya sa buhatan sa puthaw, ug
mikuhag mga gamit, ug naghimong hagdanan. Ug nanaka sila, ug mikuhag daan nga
mga  kahon  ug  gihimong  lamesa.  Ug  namalandong  ako  usa  niana  ka  adlaw,  nga
“Molugsong ako ug tan-awon sila kung naunsa na.”

Hapit mag-unum ka bulan saw ala pa kadto, akong gikasal ang kang E.V. Knight
anak nga babaye ngadto sa anak nga lalake ni E.T. Slider. Si E.V. Knight usa sa labing
dato nga tawo didto sa Suba sa Ohio.  Ug nagpadagan siyag usa ka dakung fabrica
pinaagi sa pagtukod ug mga prefab nga mga balay ug uban pa. U—ug si Slider, si Mr. E.
T. Slider anaay companiya sa balas ug graba, nga may mga anak nga milyonaryo. Ug
gikasal ko sila.

Ug mibalik ako sa maong dapit, mao kini ang akong ginabuhat sulod sa duha ka
semana, ug mobalik ngadto sa payag ug moluhod sa unlan, ug ang tanang kalipay ug
uban pang mga butang nga akong kalipay, mao ang pagduaw sa bag-ong magtiayon. Ug
sa dihang nanggula sila, aha, sila… Kining laing magtiayon nagtindog didto sa gamayng
lawak diin anaay iyang gamayng sopa ug lantayng pikopiko, apan silang duha gikasal sa
usa ra ka seremonyas.
40 Ug usa niana ka adlaw, nakahunahuna ako sa pagduaw niining dato nga magtiayon.
Dili na kinahanglan nga motrabaho pa sila; ka yang ilang mga amahan mga milyonaryo
man. Gipatukoran nila sila ug maayong balay. Sa pagkatinuod, kining si E.V. Knight
dinhi sa bungtod, ang iyang kuptanan sa pultahan napulog-upat ka kilates nga bulawan
ang anaa sa iyang dakung palacio, busa karon, mapamalandong mo ba kung unsang
matanga sa balay ang ilang gipuy-an.  Dili  na kinahanglan nga magtrabaho pa sila.
Anaay ilang maayong Cadilac nga gihatag kanila matag tuig, ug mga bugtong anak ra.
Ug anaa kanila ang tanan nga ilang gusto.

Miadto ako usa niana ka adlaw… Karon, giunsa ko ang pagpakaila kanila, usa sa
ilang mga higala ang maayo kong higala; duol kaming managhigala. Mao kana ang
gikaila ko sila sa dihang gusto nilang ipakasal sila kanako.

41 Busa miadto ako aron duawon sila. Ug sa didto pa ako sa gawas, didto ra sa gawas
ang akong daang Ford, ug misaka ako. U—ug sa nagkaduol na ko, ug nadungog ko sila.
Ug naglalisanay sila. Nag-aboghoanay ang usag usa. Gikan sila sa usa ka sayawan.
Matahum kaayo siyang pagkababaye, ug usa siya sa rayna sa kaanyag. Nakaangkon
siyag daghang mga primyo didto, ug midaog ug daghang mga awuto ug mga butang
tungod sa pagkarayna sa kaanyag. Ug gitan-aw ko sila, ug ang usa didto maglingkud sa
pikas suok ug usa didto sa pikas, nga naglalisanay bahin sa lalake nga iyang gikasayaw
o sa babaye o ingon niana.

Ug sa akong paghisaka, milukso sila pagdali ug nagsinakmitay sila diha sa salog, sa
i—ilang mga kamot, mipaduol paingon sa pultahan. Ug miingon, “Aha, kumosta na,
Igsoong Branham. Kumosta ka na man?”

Gitubag ko nga, “Maayo man. Kumosta man kamo?”

Ug “Oh,” miingon siya, “A—akong… Malipayon kami kaayo, dili ba, pinangga?”

Ug mitubag siya, nga “Oo, minahal.” Nakita mo?

42 Karon,  tan-awa,  nagbutang  kag  usa  ka  butang  nga  dili  tinuod.  Karon,  dili  ka
mobatig kainit sa usa ka dinibuho nga kalayo. Sama niining ubang mga kasimbahan nga
misulay pagdibuho sa Pentecostes sa mga butang nanghitabo usa na ka libo ka tuig ang
milabay o duha ka libo ka tuig ang milabay. Dili ka mobatig kainit pinaagi sa dinibuho
nga  kalayo.  Ang  Pentecostes  nagpakita  sa  iyang  pagkatinuod  karon  maingon  sa
kaniadto. Nakita mo? Mao Kini. ang kalayo nagpadayon pagkunsad. Dili kini dinibuho
nga kalayo; tinuod kini nga kalayo. Busa sila—-anaa ra sila. Nakita mo? Dili ko gustong
magkinabuhig sama niana.

43 “Hinuon,” sa akong paghunahuna, “Nahibalo ka sa ubos nianang pangpang ug sa
tabok sa suba, atua didto ang lain pang magtiayon.” Akong gihunahuna nga sa Sabado
sa hapon mobutho ako didto aron tan-awon kung naunsa na sila. Ug ako, may mga
hugaw sa akong nawong ug mahugaw ang akong terno nga gisul-ob, ug anaa ang akong
mga  galamiton.  Naghunahuna  ako  nga  moadto  kanila.  Ug  mibutho  ako  nga
nagpasumangil nga nagbantay sa mga igpuputos sa elektrisidad nga maigo sa kilat o
ingon niana ug—miabot ako sa linya sa telepono—sa linya sa elektrik nga duol sa suba.
Ug ang karaang Chevrolet didto gipahunong sa atubangan; hapit na mag-usa ka tuig
human ko sila kasla, ug dihay usa ka… Binuksan ang pultahan, ug nadungog ko sila nga
nagsultihanay.

Maingon sa usa ki—kini pagpakaaron ingnon, apan mipaduol ako pag-ayo aron
maminaw, makita kung unsay ilang gipanagsultihan, ug mitindodg didto; ug buot ko
lang  hisayran  nga  ako  ra.  Gusto  kong  hisayran  ug  makasiguro  kung  unsay  akong
gihisgotan. Sama niana ang ginabuhat ko bahin sa Pulong sa Dios. Mao ba kini ang
Kamatuoran, o kini ba ang Kamatuoran? Iya bang tumanon ang Iyang Pulong, o dili ba
Niya tumanon ang Iyang Pulong? Kon dili Niya tumanon ang Iyang Pulong, nan dili Siya
Dios. Nakita mo? Kon tumanon Niya ang Iyang Pulong, Dios Siya. Nakita mo?

44 Ug busa, gusto kong mahibaw-an kung naunsa na sila, ug misandig ako sa kilid nga
maampingon. Nadungog ko siya nga miingon, “Tan-awa, pinangga, kuhaon ko gayud
kana alang kanimo.”

Mitubag siya nga nagaingon, “Karon, tan-awa, minahal,” miingon siya, nga “kining
sininaa maayo pa man.” Miingon siya, nga “Tan-awa, maayo pa kini.” Mitubag siya nga,
“nalipay ko niana, apan tan-awa…”

Milabang ako aron akong makita  pinaagi  sa  lungag sa sira  nga nabangag ang
inatopang trak. Ug didto naglingkud siya, ug ang iyang asawa diha sa iyang paa, ug
ginakos ang iyang mga bukton kaniya, ug ang iyang mga bukton migakos usab kaniya.
Ug dihay iyang daang kalo ug may gamayng ulo, ug pinalapad ang ibabaw, ug diha niya
gibutang ang iyang suhol nga tseke. I— iya kining gibutang sa ibabaw sa lamesa. Siya
miingon, “Subra na sa pagpang-groseriya, ug subra na alang sa pagpasiguro, ug subra
na alang sa sakyanan,” ug dili  na sila magkalisud. Ug iyang hikmatikdan, nga iyang
nakita ang usa ka matahum nga sinina diha sa bintana; nga iyang gipangita sa mga
pipila na ka semana, mobile kadtong usa ka dolyar. Gusto kini niyang kuhaon. Miingon
siya, nga “Aha, pinangga, angayan ka kaayo niini.”

Ug miingon siya… Mitubag siya, nga “Apan, pinangga, anaa pa a— akoy sinina.
Wala a—ako magkinahanglan niini.” Nakita mo? Ug kadtong gamayng rayna…

45 Ug mibalik ako ug milantaw. Nakita ko ang tumoy sa—sa atop sa laing balay, ug
mitindog ako didto ug mitan-aw sa pipila ka gutlo. Akong gitulotimbang, “Kinsa man ang
tawong dato?”  Naghunahuna ako,  “Kon… Bill  Branham, kon papilion  ka hain  mang
dapita, ang imong adtoan?”

Alang kanako, Maoy akong pilion, dili ang—kadtong matahum nga butang didto sa
ibabaw sa bungtod,  kondili  maoy akong pilion kining kahimtang dinhi  sa  ubos nga
maayong moatiman sa panimalay, siya nga mahigugma kanako ug mounong kanako,
siya nga moantus sa pag-atiman sa panimalay nga dili mag-ut-ot kanimo sa mga butang
alang sa kahamugaway, ug siya nga kauban nimo—nga kabahin nimo.

46 Kanunay kining nagsamok kanako kung giunsa kadto. Ang usa mipili ug matahum
nga  babaye,  ang  lain  mipili  sa  batasan.  Karon,  kana  mao  ray  bugtong  paagi  nga
makapili  ka. Una sa tanan tan-awa ang batasan, ug kung higugmaon mo siya, nan

maayo.

Himatikdi, nga ang unang Adan sa Dios walay higayon sa pagpili alang sa iyang
maasawa.  Wala  siyay  pagpili.  Gibuhatan  lang  siya  sa  Dios  ug  usa,  ug  dili  na  siya
makapili pa kaniya. Busa atong makita nga gipahilayo siya niya sa Pulong sa Dios. Wala
na siya makaampo bahin sa maong butang. Dili si—si—siya sama kanimo ug kanako.
Wala na siyay kapaingnan.

Ug usab, pinaagi sa pagbuhat niana, iyang gimanduan siya gikan sa iyang hustong
pagkabutang ingon nga anak sa Dios,  ug gibuhat niya kini  pinaagi  sa sa pagpakita
kaniya  sa  labi  pang  bag-ong  paagi  sa  pagpakabuhi—sa  mga  butang  nga  dili  unta
angayan nilang buhaton, apan ang kinaiya niya nagpakita nga sayup siya, ang iyang
tumong  ug  tinguha  dayag  nga  sayup  kaayo—ug  mipugos  kaniya  pinaagi  sa  iyang
pagpangatarungan nga ang iyang bag-ong kahayag nga hingkaplagan, nga supak sa
Pulong sa Dios, maoy labing maayong paagi sa pagpakabuhi.

47 Ug pila man ka mga babaye karon, ug usab, sa mga lalake, ang makapukan sa usa
ka maayong babaye gikan sa Dios, o kaha makapukan sa maayong lalake gikan sa Dios
pinaagi  sa  pagsulti  kaniya  niini  nga  relihiyon  (kamong  mga  Pentecostal  nga  mga
kabatan-onan)… “Kanang relihiyona,” moingon sila, nga “oh, kinaraan na kana; karaan
kini nga buang. Ayawg too niana.” Labi pang maayo nga mag-ampo kag maayo sa dili
ka  pa  mangasawa nianang babayhana.  Dili  ko  tagdon bisan  kung unsa  pa  siya  ka
gwapa; mao man usab sa lalake.

Iyang nadani siya sa pagpahilayo sa kabubut-on sa Dios ug mipugos kaniya sa
pagbuhat ug mga butang nga dili unta niya angayng buhaton, ug kini maoy miangin sa
kamatayon sa tawhanong linalang. Mao kanay hinungdan nga gidid-an siya sa Biblia sa
pagtudlo, o sa pagwali, o sa pagdumala sa Pulong sa Dios sa bisag unsang paagi.

Nahibalo ako, mga sister, nga daghan kaninyo ang moingon, “Ang Ginoo maoy
nagtawag kanako sa pagwali.”  Karon, dili  ako makiglalis  kaninyo. Apan sultihan ko
kamo; nga ang Pulong nag-ingon nga dili mo kini pagbuhaton. Dili siya magpanudlo o
mokuhag katungod, kondili magpakahilum lamang.“

“Hinoon,” moingon ka, nga “ang Ginoo maoy nagsulti kanako nga buhaton kini.”

Ni  bisan gamay dili  ako  magduhaduha niana.  Nagdungog ba ninyo ang akong
mensahe sa miaging gabii bahin kang Balaam? Si Balaam nakaangkon ug dayag nga
hukom sa Dios, sa “Dili pagbuhat niini.” Apan mipadayon siya sa pagkabuang hangtud
sa katapusan giingnan siya sa Dios nga buhaton kini.Tingalig tugotan ka sa Dios sa
pagwali. Dili  ako moingon nga dili  Siya. apan dili  kini sumala sa Iyang orohinal nga
Pulong ug laraw, tungod kay kinahanglan nga magmasinugtanon siya sumala sa giingon
sa kasugoan. Husto. Busa, wala siya tugoti sa pagbuhat niini.

48 Karon,  himatikdi  pag-usab  kung  giunsa  sa  natural  nga  pangasaw-onon  ang
pagkahimong tipo sa espirituhanon. Ang Pulong nag-ingon nga siya gibuhat alang sa
lalake ug dili ang lalake alang kaniya.Karon, maghisgot ako sulod sa pipila ka gutlo diha
sa Pangasaw-onon ni Cristo, apan kong gitinguha ang pagpakita kaninyo sa hulagway
niini.

Ang babaye gibuhat alang sa lalake ug dili ang lalake alang sa babaye. Mao kanay
hinungdan nga ubos sa daang balaod gitugot ang daghang asawa. Tan-awa si David diha
niana nga may lima ka gatus ka mga asawa. Ug ang Biblia nag-ingon nga usa siya ka
tawo nga uyon sa Kaugalingong kasingkasing sa Dios ang nagbaton ug lima ka gatus ka
mga asawa, ug si Salomon usa ka libo, apan walay usa kanila nga babaye nga asawa sa
laing lalake.
49 Pagkuha kamo sa akong tyep sa “Kaminyoon ug Panagbulag” didto kana sa ibabaw
sa bungtod sa Tucson, dinhi niini dili  pa lang dugay, didto ako sa ibabaw nag-ampo
bahin niini. Ilang gipagawas ang mga kabataan sa eskuelahan aron motan-aw sa Haligi
nga Kalayo nga nagtuyok sa bukid ug nahimong sama sa imbodo nga miadto mianhi,
misaka ug nanaug. Ang mga katawhan dinhi nahibalo niini“ didto ug nakakita niini. Ug
kini… Sa dihang gisultihan Niya ako sa kamatuoran bahin niining mga pangutana sa
kaminyoon ug panagbulag… Kon adunay usa nga moadto niining dalana, ug ang lain
moadto nianang dalana, anaay usa gayud a tinuod nga ania dinhi. Ug human niadtong
pito ka mga timri, Iyang gipakita kung unsay kamatuoran niini.

50 Himatikdi kini karon, nga kinahanglan magbaton siyag usa lamang ka bana, tungod

kay ang babaye gibuhat alang sa lalake ug dili ang lalake alang sa babaye. Kadtong
tanan nga lima ka gatus nga mga babaye kang David lamang asawa. Mao kanay tipo—
kung molingkud na si Cristo sa trono sa panahon sa milenyum, ang Iyang Pangasaw-
onon dili kay usa lamang ka tawo, kondili napulo ka mga napulo ka mga linibo, ang
Pangasaw-onon,  ang tanan mausa ra.  Ug si  David  may daghang asawa sa tinagsa
apan—silang tanan iyang asawa. Sama sa tanang katilingban sa magtoo sila mao ang
Pangasaw-onon ni Cristo. Tungod kay siya mao man, ang babaye; Siya mao ang lalake.
Karon kita gibuhat kang Cristo; si Cristo wala buhata alang kanato.

Mao kanay atong gibuhat sa atong mga libro karon, ang pagpaninguha sa Pulong,
nga mao si Cristo, nga mohaum kanato, inay nga ang atong kaugalingon maoy mohaum
sa Pulong. Mao kanay kalainan.

51 Kun ang lalake magpili ug usa ka babaye gikan sa usa ka pamilya. Kinahanglan dili
siya magtan-aw sa hitsura, tungod kay ang kaanyag malimbungon, ug ang kagwapa,
ang modernong kalibutanong kaanyag iya sa yawa. Oh, dihay akong hingdungan sa
gawas nga miingon, “Pagbantay dinhi, magwawali.” Gisulti  ko kana nga kining mga
butang dinhi sa kalibutan nga gitawag nga gwapa iya sa yawa. Pamatud-an ko kini
kaninyo. Ug dayon pinasubay niining pamahayaga, atong susihon ang balaang Pulong sa
Dios aron tan-awon kon husto ba kini o dili. Ug kamong mga kababayen-an nga gustong
mahimong matahum, tan-awa kun diin kini magagikan.

Sa sinungdan atong nakita nga si  Satanas matahum kaayo hangtud nga iyang
hinglimbongan ang mga manolunda, ug siya maoy labing matahum nga manolunda
kanilang tanan. Nagpakita kini nga anaa kini diha sa yawa. Ang Proberbio nag-ingon… Si
Salomon nag-ingon, nga “Ang kaanyag kakawangan.” Mao kana. Ang sala matahum.
Tinuod gayud kini; makapdani kini.

52 Pangutan-on ko kamo ug dinhi sultihan ko kamo, ug gusto kong inyong himatikdan
sulod sa hamubong panahon. Sa tanang mga binuhat dinhi sa kalibutan (mga langgam,
ug mga mananap), atong makita nga diha sa kinabuhi sa mga mananap, tanan gawas
sa tawo, ang lake maoy gwapo ug dili ang baye. Ngano man kaha? Tan-awa ang—tan-
awa  ang  osa—a—ang  matahum nga  lake  nga  osa  ang  iyang  mga  sungay  ug  ang
gamayng baye nga osa. Tan-awa a—ang himungaan, ang bulanting nga himungaan ug
ang dakung matahum nga balhibo nga sunoy.Karon igsoong babaye, ayawg pagtindog
ug mogula. Pagpaabut lamang hangtud kita makadungog sa katapusan Niini. Nakita
ninyo? Nakita ninyo?

Walay  lain,  walay  baye,  gawasa  sa  babaye  ang  makahimo  sa  pagpanapaw.
Mahimong tawgon mo ang baying iro nga ulagon; mahimong tawgon ang baying baboy
nga anay, apan sa kadungganan labi pa silang dungganon kay sa katunga sa mga artista
sa pelikula dinhi. Walay lain diha kanila kondili ang kaligdong.

53 Ug ang babaye mao ray bugtong makapausab alang sa kahiwian. Mao kana. Tan-
awa kung hain siya dad-a sa kaanyag? Karon, mao kanay hinungdan nga ang mga
kababayen-an anaa sa pagpauswag sa kaanyag. Tan-awa si Pearl Bryan. Nakakita na ba
kamo  sa  iyang  hulagway,  ang  gitoohan  nga  bangtugan  sa  kaanyag?  Walay  mga
kabataan sa tulonghaan nga gikan sa bisan unsang tulonghaana nga dili siya ibutang sa
likud nga linya. Wala ba kamo masayud nga ingon man nianang paagiha? Wala ba kamo
masayud nga ang Biblia nagsulti man niana nga mao kana ang mahitabo?

Wala  ba  kamo  masayud  nga  ang  pagkahulog  babaye  man  ang  hinungdan  sa
sinungdan?  Ug  ang  pagkahulog… Sa  katapusan  mobalik  ra  sa  samang  paagi,  ang
kababayen-an nangahimo nang gamhanan ug magmandu sa kalalaken-an, ug uban pa.
Wala ba kamo masayud nga ang Kasulatan nagsulti man niana? Nahibalo na kamo sa
adlaw nga mosul-ob na siya sa mga bisti  nga iya sa lalake ug magpaputol sa iyang
buhok, tanan kanang mga butanga supak sa Pulong sa Dios ug…

Nahibalo ba kamo nga naglarawan man siya sa iglesia? Samtang, mapanid-an
ninyo kung unsay gibuhat sa mga kababyen-an, ug makita ninyo kung unsay gibuhat sa
iglesia. Husto gayud kana.

Karon, karon, tinuod gayud kana sama sa katinuod sa Pulong sa Dios.

54 Walay laing baye nga gibuhat nga makahimo sa pagpaduko sama sa mahimo sa
babaye.  Ug  bisan  pa,  pinaagi  niana,  ingon  nga  binuhat  nga  usa  ka…  Wala  siya
magagikan sa orihinal nga kabuhatan. Ang tanang ubang mga baye gikan sa orihinal

nga kabuhatan: ang langgam, lake ug baye; ang mga mananap, lake ug baye. Apan sa
tawhanong kinabuhi, ang lalake mao ray gibuhat sa Dios. Ug mikuha Siya gikan kaniya.
Ug ang babaye maoy bunga gikan sa lalake, tungod ka yang Dios wala magpasiugda
nianang butanga. Susiha ang mga Kasulatan. Husto gayud kini. Ang Dios… Wala, sir. Sa
Iyang orihinal nga kabuhatan gibutang siya didto sa gawas.

Apan kon makapabilin siyang matarung sa iyang kaugalingon, unsa kadaku ang
iyang ganti  kay sa lalake.  Siya gibutang didto sa yuta sa pagsulay.  Pinaagi  kaniya
miabot ang kamatayon. Sad-an siya sa tanang kamatayon. Apan sa dihang milingi ang
Dios ug migamit sa usa aron maoy modala pagbalik sa Kinabuhi pag-usab: mihatag sa
Iyang Anak pinaagig babaye, ang usa ka masinugtanon. Apan ang usa ka daotan mao
a—ang kangil-ad niini. Walay lain pang mahimong ubos.
55 Si Cain, nga anak ni Satanas, nagtoo nga ang Dios modawat ug kaanyag. Mao
kanay iyang ginabuhat karon. Si Cain anak ni Satanas. “Nan, karon…” moingon kamo.
Dili  ta  mopdayon  alang  sa  dugang  pang  katin-awan  niana,  apan  tugoti  ako  sa
pagpahiluna niini kaninyo. Ang Biblia nag-ingon nga siya iya sa daotan; nan mao na
kana. padayonon ta.

Karon, siya mao ang anak ni Satanas, ug nagtoo siya ngaang pagdala sa halaran
ug  ang  pagpatahum niini  alang  sa  pagsimba,  mao  kanay  tahuron  sa  Dios.  Nag—
naghunahuna sila sa mao rang butang karon. Tinuod gayud, sa gihapon… “Magtukod ta
ug dakung simbahan; maghimo tag usa ka dakung denominasyon; magbuhat tag labing
binansay nga mga magwawali.” Usahay ang Dios napulo ra ka milyon ka milyas gikan
niini. Mao kana. Ngani mao kana ang simbahan bisan pag…
56 Ko—kon ang pagsimba ra lang maoy tagdon sa Dios, ang kamatinud-anon, ang
halad, si Cain matarung na, sama nga si Abel matarung man. Apan pinaagi kadto sa
pinadayag nga iyang hingsabtan nga dili  mga mansanas ang gikaon sa  iyang mga
ginikanan.

Dinhi akong isulti ang usa ka butang nga ingon sa dili maayong paminawon sa usa
ka ministro, apan bisan pa niana isulti ko gayud kini. Nadungog ko kining laing usa nga
nagsultig mga butang, busa akong— gisultihan ug gamayng pasiaw. Karon, wala ko kini
tuyoa.  Bisan  pa  niana  isulti  ko  kini:  Kon  ang  pagkaog  mga  mansanas  mao  pay
nakapaamgo sa mga kababayen-an nga sila mga hubo, maayo pang atong ihatag pag-
usab ang mga mansanas.  Mao kana.  Pasayloa ako niana.  Apan aron mausab kini…
Gilangan ko kamo pag-ayo dinhi nga naghisgot sa mga kababayen-an ug uban pa; maoy
a—akong  tinguha  nga  makapahulay  kamo  kadali  alang  sa  unsa  pay  mosunod  ug
umalabot nga butang.

Karon, himatikdi, ninyo—dili kadto mga mansanas. Nahibalo ta niana.

57 Ang iglesia nangahimo na niining mga adlawa uban sa kalamposan niini sama sa
ubang tawhonong kalamposan, nangahimo na kining siyentificanhon. Naningkamot sila
pagbuhat ug siyentificanhong simbahan pinaagi sa makapadaning mga hulagway ug
dagkung mga kampanaryo.

Ug hilabahan ang kangil-ad nga ang Pentecostal miapil nianang tunoba. Maarang-
arang pa kaninyo ang anaay magagmayng mga tambol diha sa kanto ug ang Espiritu sa
Dios  magauban kaninyo…?...  Apan nakig-indiganay kamo uban kanila,  tungod kay
gidomihanan man kamo. Mao kanay gihimo niini. Nakita mo?

Ang mga kasimbahan naningkamot nga mahimong siyentificanhon. Ug hinumdomi,
maingon nga ang kalamposan sa tawo nag-uswag pinaagi sa siyensiya, gipatay niya ang
iyang kaugalingon matag adlaw. Sa dihang nagmugna siyag pulbora, tan-awa kung
unsay nahitabo niini. Sa dihang nagbuhat siyag awuto, mipatay kini labaw pa sa nahimo
sa pulbora sa pusil. Karon, anaa na usab siyay usa ka bomba hidrohina. Ambot kaha
kung unsaon niya kana? Husto.
58 Ug mao man usab ang simbahan. Samtang naninguha kini paglampos pinaagi sa
siyensiya, pinaagi sa tawhonong kahanas, mao kini ang nagdala kaninyo pahilayo gikan
sa Dios ug ngadto sa kamatayon labaw pa kay sa kaniadto. Mao kana. Ayaw pagpili sa
imong simbahan sa samang paagi nga gibuhat kanimo sa imong asawa. Nakita mo?
Unsay gibuhat kaniya sa siyensiya makapahibulong, apan maayo pay mopahilayo ka sa
simbahan nga anaa niana. Nagmugna siyag mga pintal, mga pulbos, ug tanan pa niining
nga butanga. Maoy pilia ang kinaiya sa Iyang Pulong.

Karon, atong tandion ang natural nga pangasaw-onon karon uban sa gitawag nga
simbahang pangasaw-onon karon. Itandi ang usa ka babaye nga magminyo karon…
Karon, tan-awa kung unsay gibuhat kaniya sa siyensiya. Migula siya uban sa iyang
buhok nga naputol  na,  pinaagi  niining usa sa kang Jacqueline Kennedy sinudlayan.
(Nakita mo?), o sama niana.

Ug  nasayud  ba  kamo kung  unsay  giingon  sa  Biblia?  Ang  Biblia  sa  tinud-anay
naghatag sa tawo, kung gusto niya, sa katungod sa pagpakigbulag kaniya kung buhaton
niya kana. Usa siya ka babayeng masinupakon kadtong magpaputol sa iyang buhok.
Mao kanay giingon sa Biblia. Mao kana.

Wala ba kamo masayud niana, huh? Oh, oo, giwali ko kinig maayo sa California
kaninyo nga wala masayud niana. Mao kana. Wala. Unsa may makaayo niini kanako?
Bisan pa niana ila kining gibuhat. Dili mo madala ang baboy ug usbon siya—himoon niya
nga carnero. Himatikdi.

59 Nga dumtan ninyo ako human niini, apan mahibaloan ra ninyo ang kamatuoran.
Nakita mo?

A—atong  tandihon  kini.  Ania  karon  miabot  siya  nga  nalukop  sa  mga  mik-ap,
maingon sa dili na kon siya, ang modernong pangasaw-onon. Nanghilam-os sa iyang
nawong ug mopahilayo kamo gikan kaniya, tingalig: hadlokon kamo nga mamatay,
kuhaa ang tanan nga anaa kaniya.

Ug mao man kana ang simbahan nga adunay mga dagkung taptap sa atubangan,
usa hingpit nga tiyolohikanhong si Max Factor. Silang duha lunsay may matahum nga
mini nga dagway: tinawhonong kaanyag, ug dili kaanyag nga binuhat sa Dios, walay
igong kinaiya bisan kinsa kanila. Himatikdi, nga sama kang Satanas, nga igo gayud
makalimbong.

Itandi ang modernong pangasaw-onon karon diha kaniya: nagsul-ob ug mga purol,
nagmik-ap, nagpaputol sa iyang buhok, mosul-ob ug mga bisti nga sama sa lalake tan-
awon, ug mamati sa usa ka pastor nga nag-ingon kaniya dili kana daotan. Usa siya ka
malimbongon. Mag-antus ra unya siya niini didto sa laing kalibutan. Mao kana. Nagbuhat
siya niana aron manglimbong, magpakaron ingnon nga si kinsa samtang dili siya mao.

60 Mao kanay gibuhat karon sa simbahan: manguhag dagkung D.D., Ph. D., L.L.D.
aron makaingon ka, nga “Ang among pastor mao kini, kana, ug uban pa.” Tingalig walay
kasayuran bahin sa Dios kay sa usa ka Hontentot nga nasayud bahin sa gabii sa mga
Egiptohanon. Mao kana. Ang ubang tiyolohikanhong seminaryo nakasinati niana didto,
ug walay hingbakaagan bahin sa Dios.

Ang modernong simbahan ug ang ilang tiyolohikanhong mga pintal, ang ilang mga
kababayen-an uban sa ilang garbo nangawala tungod sa ilang mga Buangbuang na
pastor nga ilang gipanguha, sama kang Jezabel kon anaay ilang usa: pinugdolan ang
buhok,  mga  purol,  ug  magapamintal  sa  nawong,  ug  ang  tanan  nga  gipahaum sa
tiyolohikanhong lami. Mao kanay gibarugan sa simbahan. Mao kana. Apan ang iyang
espirituhanong kinaiya halayo ra kaayo niana ingon nga tig-atiman sa panimalay nga
maoy kuhaon ni Jesu-Cristo pagbalik.

61 Kon aduna may Cristohanon nga mangasawag usa ka babaye nga sama niana,
nagpakita kini nga nahulog siya gikan sa grasya. Ang iyang kalami sa Dios ug ang iyang
kalami sa panimalay (unsang katahum unta nga panimalay) mahilayo kung magpili siya
ug usa ka babaye nga sama niana. Dili,  sir,  siguro gayud nga dili  siya mohaum sa
Cristohanong lami. Ang espirituhanon niyang kinaiya ubos ra kaayo: patay sa katahum
sa denominasyon ug sa pangibog sa kalibutan.

Mao kanay tukma sa gibarugan sa simbahan karon. Gibaligya ang hinatag kaniya
sa Pulong nga kinaiya ngadto kang Satanas tungod sa siyentificanhong buhat sa tawo
nga relihiyon, samtang anaa unta kaniya ang katungod ingon nga iglesia sa Dios sa
pagpabilin uban sa Pulong sa Dios, ug tugotan ang Espiritu Santo nga mamulat, nga
mosulda sa lawas pagtingub uban sa Pulong ug sa gugma sa Dios. Inay nga kana unta,
iyang  gibaligya  ang  iyang  pagkapanganay  sama  kang  Esau  ug  midawat  sa
denominasyon nga motugot kaniya pagbuhat sa bisan unsang butang nga iyang gusto
(Mao kana.), aron lamang mahimong dungganon sama sa gibuhat sa iyang inahan didto
sa Nicea sa Roma. Ang Pulong sa Dios…Oh, misulod na kini diha sa atong Pentecostal
nga kahimtang. Daotan kini kaayo, apan anaa na kini.

62 Himatikdi kadali, ang usa ka madri sa simbahang Catoliko. Kanang babaye nga
mahimong usa ka madri, ug modawat sa katapusang dongdong; hingpit na gayud siya
nga iya sa simbahan. Ang iyang kalag, lawas, ug espiritu gipanag-iya na sa simbahan.
Wala siyay kaugalingong pagbulot-an; dili na ang iyang kaugalingon maoy masunod.
Makita ta dinhi nga si Satanas naghimo kanilag mini nga sama sa tinuod.Ang tinuod nga
iglesia ni Cristo, ang Pangasaw-onon, hingpit nga nadani Kaniya ug sa Iyang gisaad nga
Pulong, hangtud nga ang hunahuna nga anaa kang Cristo maanaa na kaninyo. Unsang
kadakung kalainan.

Ug  dinhi  atong  makita  karon  nga  ang  modernong  simbahan,  ang  modernong
simbahan  sa  kalibutan,  ang  modernong  simbahan  sa  kalibutan  ug  usab  kanang
espirituhanong simbahan silang duha nanagsamkon aron manganak ug mga anak. Ang
usa kanila manganak ug makidenominasyon aron igatugyan usa niadtong adlawa—
niadtong mga adlawa didto  sa  Concillo  sa  mga Kasimbahanang Kalibutanon,  kinsa
mohatag sa kalibutan ug anticristo pinasubay sa denominasyon. Mao kanay kamatuoran.
Mahimong  dili  na  ako  makakita  niini.  Nagtoo  ako  nga  dili  na.  Apan  kamong  mga
kabatan-onan hinumdumi nga nakadungog kamo sa usa ka ministro nga nagsulti niana,
nga sa katapusan mopadulong kana ngadto sa marka sa mapintas nga Mananap. Sa
dihang gimugna niya kanang Concillo sa mga Kasimbahan sa Kalibutan, ug manganak
siya sa iyang anak anticristo.

63 Ang lain nagsamkon sa Pulong sa Dios ug manganak sa Lawas, ang natapus na nga
Lawas  ni  Jesu-Cristo,  nga  mao  ang  Pangasaw-onon.  Ang  Lawas  ni  Cristo  wala  pa
mahuman. Pila ang nasayud niana? Ang lalake ug babaye usa ra. Ug si Cristo usa ra ka
Lawas, ang Pulong. Ang Pangasaw-onon mao unya ang uban pa niadtong lawasa, ug ang
duha magkahiusa aron mahimong usa na usab ka lawas, sama kang Adan kanhi sa
sinugdanan.

Ang lalake ug ang iyang asawa usa ra. Karon, Siya, ang tinuod nga Pangasaw-
onon, hingpit nga nanugyan na ngadto Kaniya aron dili  na Siya makabuot sa Iyang
kaugalingon. Ang Iyang hunahuna, dayag na lang, nga mao ang Iyang kabubot-on, ug
ang Iyang kabubot-on mao na ang Iyang Pulong.

64 Karon, tan-awa kanang ginatawag nga pangasaw-onon nga pinili pinaagig tawo, ug
itandi  ang espirituhanong ngadto sa natural  karon: usa ka modernong Jezabel  nga
gilamat sa iyang Ahab, ang mga kaanyag ni Max Factor ug uban pang mga butang. Tan-
awa ang simbahan, managsama ra ang kahimtang, usa ka mananapaw sa Pulong sa
buhing Dios: dagkung mga denominsayon, dagkung mga tigumanan, dagkung mga
salapi, dagkung mga sweldo ug hingpit nang naangkon. Ang mga lalake nga nagtindog
sa pulpito maoy mitugot nga dili kana daotan ug mitugot kanila nga moapil niini. Usa ka
limbong, mao kana.

Tinuod  gayud  nga  buta  ang  panahon  sa  iglesia  sa  Laodecia  tukma  sa  unsay
giingnon sa Biblia nga maingon niana. Nag-ingon, nga “dato ako; naglingkud ako ingon
sa  usa  ka  rayna;  walay  makulang  kanako;  sa  walay  pagkasayud  nga  kabus  ka,
makalolooy, buta, timawa, ug hubo, ug wala masayud niini.” Kon dili ba mao man kana
ang MAO KINI NAG GIINGON SA GINOO sa Pinadayag 3, nan dili ko kini basahon. Mao
kana siya ug wala mahibalo niini. Hunahunaa kini.
65 Kong—sultihan mo ang usa ka tawo o usa ka babaye diha sa kalsada nga lubos
hubo,  ug  sultihan  sila  nga  mga  hubo  sila,  ug  motubag  sila,  nga  “Atimana  ang
kaugalingon mong trabaho,”  tan-awa, kay anaay kadaot  sa utok diha niana; dihay
butang nga nawala sa ilang kaisipan.Ug kon makahigayon kamo pagbasa a Pulong sa
Dios kung unsay angay untang buhaton nianang mga tawhana, ug ang bautismo sa
Espiritu  Santo  nga atong naangkon karon,  ug ang mga katawhan… Aha,  ang ilang
pagtan-aw kanimo sama sa usa ka buang.

Kung sultihan mo sila nga kinahanglan—nga kinahanglan nga magpakatawo sila
pag-usab; kinahanglan nga motoo sila sa Biblia.

66 Motubag sila, nga “Mao kanay sulosugilanon sa mga Judio sa mga katuigan nga
nanglabay. Ang among simbahan anaay kaugalingong pamaagi.” Timawa, makalolooy,
buta, hubo, ug wala mahibalo niini. Unsa ka… Ug ang Biblia nag-ingon nga—mao kana
ang kahimtang nga ilang nahimutangan.

Unsaon man sa usa ka tinuod nga profeta ang pagkapakyas sa pagpakakita niini?
Ambot lang. Mipaingon kini ngadto sa tanan natong mga kasimbahanan bisan diin. Tan-

awa kini. Anaa na kini sa modernong kahimtang. Ang karaang bigaon ug ang mga anak
nga  babaye  niini  diha  sa  Pinadayag  17  mihatag  ngadto  sa  mga  bakus,  buta,
makalolooyng katawhan sa iyang doctrina sa tiyolohiya nga supak sa Pulong sa Dios. Ug
ilang hingkaplagan diha ang mga kalag sa mga ulipon ug mga kalalaken-an ug mga
kababayen-an bi—bisan diin.

Inay nga danihon ang mga katawhan. Si Cristo mipanghimangtuod sa Iyang Pulong
nga  maoy  makapadani  sa  katawhan.  Siya  dili  modani  sa  mga  katawhan  sa  mga
kasimbahanan nga nangadani na sa dagkung mga denominasyon, ug dagkung mga
buhat, ug sa bisag unsa pa, ug mga salingkapaw nga mga butang, apan ang Pulong sa
Dios nagadani sa Pangasaw-onon ni Cristo.

67 Karon,  himatikdi,  kay  makapadasig  ki—kini  nga  himatikdan  kung  giunsa  sa
simbahan ang pagpangdani sa pagtagad sa mga katawhan pinaagi sa luho nga mga
bisti, ug maayong pagkabisti nga mga mag-aawit, ug mga pugdol nga buhok nga mga
kababayen-an, ug mga nawong nga minik-apan, ug nagtoo sila nga maka-awit sila sama
sa mga manolunda, apan namakak sama sa yawa, mangadto sa tibuok gabii sa sayawan
sama nga—wala silay kalabotan bahin niini. Ug mao kanay ilang pagtoo nga husto.
68 Samtang ang tinuod nga Pangasaw-onon nakapadani sa pagtagad sa Dios pinaagi
sa pagtuman sa Iyang Pulong.

Karon, himatikdi. Karon atong himatikdan si Cristo. Moingon kamo, nga “Ah, kadali
lang, unsa na man kining kaanyag nga imong gihisgotan? Ang Biblia nag-ingon diha sa
Isaias 53:2 nga sa pag-anhi ni Jesus walay kaanyag diha Kaniya nga atong tinguhaon
diha Kaniya. Husto ba kana? Walay katahum. Kong mianhi pa Siya diha sa kalibutanong
katahum sama kang Satanas karon, ang katawhan mohugop Kaniya ug dawaton Siya
sama sa ilang gibuhat sa simbahan karon. Motoo gayud sila Kaniya ug modawat Kaniya
sama sa ilang gibuhat kang Satanas karon. Buhaton gayud nila.

Apan wala Siya moanhi nianang matanga sa kaanyag, apan kanunay Siya moanhi
sa katahum sa kinaiya. Diha… Si Cristo dili ambongan, daku, kusgan, tambok nga Tawo.
Ang Dios wala amgpili nianang matanga.

69 Nahinumduman ko usa niana ka higayon nga ang usa ka profeta mitungas a—aron
mokuhag hari, aron maghimog usa ka hari gikan sa mga anak ni Isai aron mopuli sa
dapit  sa  laing  hari:  Si  Saul.  Ug  busa  gidala  siya  ni  Isai  sa  gawas,  ug  siya  usa  ka
gamhanan, daku, maayong pagkatawo ug miingon, “Ang korona maayong tan-awon
diha sa iyang ulo.”

Ug ang profeta miduol  aron pagbubo ug lana kaniya;  siya miingon,  nga “wala
modawat ang Dios kaniya.” Ug Iyang gisalikway ang matag usa kanila hangtud nga
miabot siya ngadto sa gamayng daw tigulang nga yukog-nga abaga, mapulapula tan-
awon nga tawo, ug iyang gibubo ang lana sa ibabaw niya, ug miingon siya, “Ang Dios
nagpili kaniya.” Tan-awa, kita nagpili pinaagi sa makita. Ang Dios nagpili pinaagi sa
kinaiya.

Ang  Gawi,  walay  usa  ka  Gawi  nga  sama  kang  Jesu-Cristo.  Diha  Kini  Kaniya
magpuyo, ug nagpakita. Nakita ta kini nga tinuod. Kini dili kon kalibutanong katahum
diha Kaniya nga nakapadani sa Iyang Pangasaw-onon; kondili  ang Iyang gawi, ang
kinaiya sa simbahan nga gipangita ni Jesus; dili kay kon kini daku nga mga tigumanan;
dili tungod kay daku nga mga denominasyon; dili tungod kay daghang mga membro.
Siya nagsaad sa pagtagbo kanila bisan diin ang duha o tulo nga magakatigum. Tinuod
gayud. Diha niana ang tinuod nga magtotoo magpahimutang sa iyang paglaum, sa
ibabaw nianang Pulong sa Dios nga gipaluyohan sa kamatuoran, kung unsa kini. Pinili
pinaagi sa Iyang Pulong. Dili sa usa ka pundok nga mahigugmaon sa kalibutan, naglikay
sila niana.

Mao diay nga mibulag siya Kaniya, tungod kay misipyat siya sa Iyang pinadayag,
ug wala siya makabaton niini. Siya walay kabalaka kaniya, sa matang sa iyang paggawi
ug  mga  buhat,  ug  sa  pagmahal  sa  iyang  kalibutanong  mga  kagamitan  nga  iyang
gibatonan;

70 Siya nagapangita sa iyang gawi, sa gawi ni Cristo.

Karon, kadiyut na lang karon; kay mao kana. Siya nagpili ug usa ka Pangasaw-
onon aron maoy magpakita sa iyang gawi, diin ang modernong mga kasimbahanan
karon tinud-anay nga wala makakita sa I—Iyang laraw dinhi usa ka milyon ka milyas,

tungod kay ilang gilimud kini nga maoy tinuod. Busa unsaon man sa pagkahimo niini?

Karon, Siya nagapangita niadtong adlawa niadtong Pangasaw-onon nga mamugna
(Mga Hebreohanon 13:8) nga sama gayud kanhi—sama kung unsa Siya kanhi.  Kini
kinahanglan nga mahisibo gayud sama sa Iyang unod, mao ra nga mga bukog,mao ra
nga Espiritu, mao ra tanan, husto gayud ang pagkatukod, ug silang duha mahimong usa
ra. Hangtud nga ang iglesia mahisama niana, dili  kini mahiusa. Ang gawi Niya, ang
Pulong niining panahona, kinahanglan nga maumol… Siya kinahanglan nga maumol
sama Kaniya.

71 Karon, alang sa pagtapus buot kung ipahayag ang hinungdan kung nganong gisulti
ko kining mga butanga, ug unya a—ako nang tapuson. Sa miaging gabii sa may ikatulo
ang takna sa kabuntagon, nahigmata ako. Karon, hagiton ko ang matag usa kaninyo sa
pagtubag niini: May gikasulti ko ba kaninyo nga bisan unsang butanga sa Ngalan sa
Ginoo nga dili husto? Kanunay kining husto. Nusa tabangi ako; ang Dios nasayud nga
tinuod kana. Walay usa bisan diin dinhi sa kalibutan, sa mga linibo nga mga butang nga
gikasugilon, nga Iyang gipakyas ang usa ka pulong niini.

Nahitabo gayud kanunay. Bisan ngani sa paghiadto ko sa Phoenix sa miaging adlaw
(o hapit na mag-usa ka tuig kadto ) ug nagsugilon kaninyo niana bahin sa mensahe sa—
sa  “Unsa  Nang  Taknaa  Kini,  Mga  Senior,”  ug  gisuginlan  ko  kamo  sa  pito  ka  mga
manolunda nga makigkita didto, ug mao kadto ang pagbukas sa mga timri ug unsang…
Ug didto a—ang “Kinabuhi” nga magasin anaay sinulat niini, niining dakung siga nga
misaka paingon sa taas katloan ka milyas ang gitas-on, kaluhaag-pito ka milyas ang
gilapdon, ug miingon sila nga dili  nila mahulagway kung unsa kadto, wala pa gayud
masayud.

Ug ang mga kalalaken-an nga ania karon dinhi sa tigumanan niining gabhiona didto
nagtindog uban kanako sa pagkahitabo niini, tukma gayud sa pagkasulti niini. Iya akong
gisultihan sa mga butang nga magakahitabo, ug nahitabo gayud kini sumala sa giingon;
kung unsaon mga Timri ang pagkaabil ug gitug-an ang mga tinago nga gililong sa mga
kapanahonan sa mga reformador ug uban pa, nga tukma kaayo;

72 Nga didto ako magtindog sa tumoy sa bukid—ug sa mga kalalaken-an, tulo o upat
kanila ang nagtindog nga ania dinhi karon; oo, labaw pa niana. Sa nagtungas ako sa
bukid, ang Espiritu Santo miingon, “Kuhaa kanang bato.” (Nangayam kami niadto.) Siya
miingon, nga “Isalibay kini paingon sa itaas, ug ingna, nga ”MAO KINI ANG GIINGON SA
GINOO.'“

Akong gibuhat. Didto gayud mismo miabot ang gamayng embodo sa hangin. Akong
giingnan, nga “Sulod sa kaluhaag-upat ka takna, inyong makita ang kamot sa Dios.” Ang
mga kalalaken-an nga ania dinhi karon.

Sa pagkasunod adlaw sa may alas dyes ang takna, sa nagtindog kamu didto, akong
giingnan, nga “Pangandam. Sulod kamo ngadto sa sakyanan” (usa ka beterano); akong
giingnan, kay “anaay butang nga mahitabo.” Matin-aw kaayo ang langit, didto sa ibabaw
sa dakung canyon; ug dayon miabot ang usa ka nagkatuyok nga kalayo gikan sa langit
nga kusog kaayo ang haguros, miigo sa mga bongbong nga sama niana. Nagtindog ako
didto sa ilalum niini. Akong gipalos ang akong kalo, ug gikuptan ang akong ulo, ug kini
miabot hapit magtulo ka tiil  o upat ka tiil  sa ibabaw ko, ug mihimong kanal libot sa
bongbong sama niana, ug mibuto, ug mibalik kini sa langit, ug mialimpulos na usab ug
mipaubos sa tutulo ka mg higayon, bisan ngani ang tumoy sa kkahoyan nangaputol mga
duha ka gatus ka yarda. Nadungog ba ninyo silang mga tawo nga nagaingon, “Amen”?
Didto sila sa pagkahitabo niini. Nakita mo?

Ug mihimo kini ug tulo ka mga pagbuto.

73 Ug sa ilang panggawas gikan sa sakyanan, ug uban pa, ug namalik, ug miingon,
“Kon miigo pa kadto kanimo, wala gayud ing gamayng mahibilin.”

Giingnan ko, nga “Wala… Siya kadto. Nakigsulti  Siya kanako.” Ang Dios misulti
pinaagi sa laimpulos. Nakita mo? Ug didto kadtong mao sa gihapong Haligi nga Kalayo
nga inyong nakita diha sa hulagway nga anaa diha.

Ug sa pagsaka na niini, sila miingon, “Unsa man kini?”

Giingnan ko, nga “Ang paghukom moigo sa kasadpang kabaybayonan.”

Sa pagkasunod adlaw gikan niadto, ang Alaska hapit maunlod. Tan-awa, miigo kini

kausa didto, ang unang paghapak diin ang…

Kinahanglan nga aduna kay pagabuhaton aron paghulagway niini. Sama sa usa ka
tawo nga nagbutang ug asin sa tibod, ug isalibay kini didto sa tubig, ug moingon, “MAO
KINI ANG GIINGON SA GINOO, maanaay matam-is nga tubig.” Ug ang lain pang usa, si
Jesus mikuhag tubig, ug gibutang kini sa tadyaw, u—ug naghimog bino gikan niini.

Kinahanglan nga anaa kay usa ka butang aron ihulagway kini, ug mao kadto ang
misaka  ngadto  sa  itaas  sa  kahanginan  ug  mipaubos;  misugod  kadto  sa  gamayng
alimpulos. Sulod ra sa kaluhaag-upat ka takna kini  mitay-og sa bukid hangtud nga
misapsap kini sa tagaytay niini.

74 Si Reverendo Mr. Blaire, nga ania dinhi mitan-aw kanako, didto siya niadto ug
namunit sa mga dugmok niini ug uban pa. Ania dinhi si Terry Sothmann ug uban pa ang
nagtindog didto, ug si Billy Paul ug ang igsoon, ug uban pa… Daghan ang ania dinhi nga
didto ug nakakita sa pagkahitabo niini sa dihang migilis kini.

Dili kana tinumotumo; mao kanay tinuod. Dili kadto sa panahon sa Biblia kanhi;
karon kana. Nakita mo? Kadtong mao ra ang Dios nga kanunayng magpakita kanako
niining mga butanga, ug nangatuman sila tukma gayud sa nahisulat, wala gayud sila
mapakyas bisan kausa, karon, mapasigarbohon ako Kaniya.

75 Sa paghilabay sa pipila ka semana diha ako sa usa ka panan-awon, ug nagtindog
ako sa ibabaw sa u—usa ka hataas nga dapit,  ug gipatan-aw ako sa kahimtang sa
simbahan. Ug akong himatikdan nga may miabot gikan sa akong… Nagtindog nga labaw
pa niining pagkabutanga, nga nag-atubangan sa kasadpan, ug gikan niining bahina
miabot ang u—usa ka matahum nga mga babaye, maayo kaayog mga bisti, hatag-as
nga buhok ug maayong pagkapahiluna sa likud, mga sininang binuktonan, ug hatag-as
nga mga palda nga mahinlo,  ug silang tanan nagmartsa sa honi,  sama sa “Asdang
Cristohanon sa panggubatan, sa kang Cristo nga krus maoy sundon ta.”

Ug sa ilang panghilabay, mitindog ako, ug dihay usa ka talagsaong butang niadto,
ang Espiritu sa Dios, ug Siya miingon, “Mao kana ang Pangasaw-onon.” Ug mitan-aw
ako ug ang akong kasingkasing nalipay pag-ayo. Ug milakaw siya, ug miagi kanako.

Wala madugay sa Iyang paghibalik niining kahimtanga, Kini miingon, “Karon, ang
modernong simbahan igapakita usab.” Ug ania karon miabot ang iglesia sa Asia. Wala
gayud akoy nakita sa samang kahugaw nga panon. Ania karon miabot ang lain pang
mga kasimbahanan gikan sa nagkalainlaing mga nasud. Makalilisang kaayo silang tan-
awon.

76 Ug a—akong gisulti kini tungod kay tulobagon ko ang pagtug-an sa kamatuoran sa
atubangan sa Dios.  Ug sa Iyang pag-ingon,  “Ania  karon ang simbahan sa America
igapakita karon,” kong anaa may akong nakita nga yawa, nan mao kana.

Silang mga kababayen mga walay sinina ug hubo nga may daw abohon tan-awon
nga butang sama sa kolor sa elepante, ug ilang gisampungan diha sa atubangan nila
nga walay tabon sa ibabaw nga bahin bisan gamay, ug sila nanagbuhat niining matang
sa butang nga ki—kining sayawa gibuhat sa mga kabataan dinhi, kanang pinakiaykiay
ug kanang matanga sa sonata mao man. Ug sa nakita ko nga si Miss U.S.A. miabot na,
daw kuyapan ako.

Karon,  kini  mao  ang  MAO KINI  ANG GIINGON SA  GINOO.  Kong  motoo  kamo
kanako nga Iyang alagad, toohi ako karon. Dili ko kana isulti nga walay hinungdan dinhi
sa kalibutan; walay igong salapi dinhi sa kalibutan nga ikabayad kanako aron ipasulti
kana kon dili pa kini tinuod.

Ug sa iya nang paglabay, mao kadto ang labing mahugawng butang nga akong
nakita  sukad.  Namalandong  ako  nga  nagaingon,  “Dios,  sama  sa  kalisud  sa  mga
magwawali ug kanamong mga kaigsoonan nga naghago aron kuhaan Ka ug Pangasaw-
onon, ug mao ra kana ang labing maayo nga among mabuhat.”

Nagkiaykiay siya, nga nagsampong sa iyang atubangan sama niining hulahula nga
sayal, nga nagtabon niini sa iyang atubangan nga bahin, sa iyang ubos nga bahin sama
niini, nga nagsaway ug nagkiaykiay sama sa gibuhat sa mga kabataan dinhi sa—sa usa
ka mahilas nga pasundayag nga ilang gibuhat,  nga nagkiaykiay.  Mao kadto si  Miss
Cristohanon sa America.

77 Busa tabangi ako, pinaagi sa tabang sa Dios, kay mao kadto kung tan-awon diha sa

Iyang atubangan. A—akong… Misugod ako… Daw kuyapan ako.

Akong gihunahuna ang tanang pamaagi, ug ang pagwali, ug ang pagpangagni: ang
matag usa kanila nga mga mugbog buhok, ug nanagpangiaykiay sila ug mipadayon, nga
nagsampong sa atubangan. Nangadto sila  diin didto ako magtindog kauban niining
kahibulongang Binuhat. Dili ko Siya makita. Dili ko Siya madungog nga midala kanako.
Diha gayud Siya sa duol nako. Apan sa dihang miliso sila niining dalana, ilang gikuptan…
sila  mipakiaykiay  ug  nangatawa  ug  mipadayon,  ug  mipadayon  sama  niana,  nga
nagsampong sa ilang atubangan.

Karon, ako nga nagtindog sa Iyang Atubangan didto, ug ang Iyang ulipon, ug ang
tanan kung paningkamot, kutob sa kong mahimo. Namalandong ako nga nagaingon,
“Dios, unsa may makapaayo niini kanako? Unsay maayong nabuhat niini? Ang tanang
paghilak,  ug  panghangyo,  ug  pangdani,  ug  ang  dagkung  mga  ilhana  ug  mga
katingalahan ug mga milagro nga Imong gipakita. Ug giunsa ko ang pagtindog didto ug
mopauli ug mohilak human sa pagwali kanila ug uban pa, ug unsa may nakapaayo niini
kanako? Ug unya akong itanyag ang butang nga sama niana Kanimo ingon nga usa ka
Pangasaw-onon.”

78 Ug samtang nagtindog ako didto nga nagtutok, milabay siya, ug tiaw mo ba ang
iyang likud walay bisan gamayng tabon niini, nga nagsampong sa iyang atubangan sa
dihang milabay siya nga nagakurog nga daw naglubaglubag, nga pinatabyog ang mga
tiil sama sa iyang lawas nagkurog nga sama niana. Karon, akong…

Moingon kamo, nga “Unsa may ipasabot niini, Igsoong Branham?” Ambot lang. Igo
ko lang itug-an kaninyo ang akong nakita.

Ug sa iyang paghilabay nga ingon niana, gitan-aw ko siya, ug oh, naluya ako pag-
ayo. Ug mitalikud ako. Ug namalandong ako, “Dios, ug unya a—ako pagahukman. Di—
dili na kinahanglan pa nga mag-antus ako. Maayo siguro nga mohunong na lang ako.”

Mrs. Carl Williams, kon ania ka man dinhi, ug bahin niadtong damgo nga imong
gitug-an kanako dili pa lang dugay sa miaging gabii nga nakasamok kanimo, mao kana.
Ang manobila gikuha na gikan sa akong kamot.

79 Ug unya namalandong ako nga maayo siguro nga a—akong hikalimtan kini; ug wala
na ako. Ug unya sa kalit, nadungog ko sila nga mibalik na usab, ug miabot dinhi niining
dapita miabot ang mao ra nga Pangasaw-onon nga miagi niining dalana. Ania karon sila
nga magagmayng mga babaye na usab, ug ang matag usa kanila nanagsul-ob sa ilang
nasudnong bisti kung taga diin sila, sama sa Switzerland, Germany ug uban pa, ang
matag usa nagsul-ob sa maong bisti, ang tanan hatag-as nga mga buhok, sama gayud
niadtong nahiuna. Ug ania karon miabot sila, nga nagalakaw, “Asdang Cristohanon sa
panggubatan…”

Ug sa milabay na sila ang talan-awon nagpabilin ra diin didto kami magtindog, sa
makausa ra ang matag-panaw minunot, ug unya mibalik sila. Unya miadto sila sa ngilit
sa bungtod ug milugsong sama niana.

Kini sila mipaso paingon sa itaas ngadto sa kalangitan. Ug samtang mipaso sila,
akong hingmatikdan ang magagmayng mga batang babaye gikan sa luyo (sama sila sa
usa ka batang dumoluong, sama sa Sweden o sa Switzerland, o diha niana,) misugod
sila pagliraw ug may… Giingnan ko, nga “Ayaw kana pagbuhata. Ayawg kawas nianang
hagdanan.”  Ug sa  misinggit  ako  sama niana,  nahidangat  ako  sa  panan-awon,  nga
nagatindog didto nga pinagawas ang akong kamot sama niana. Namalandong ako, ngam
“Hinuon…”

80 Mao  kanay  hinungdan  nga  gisulti  ko  ang  unsay  ania  kadto  niining  gabhiona.
Pangutan-on ko kamo: Ulahi na ba kini kay sa atong gihunahuna? Natawag na ba siya,
ug  gipili,  ug  tinimrihan?  Wala  nay  lain  pang  usa  nga  giandam,  nahibalo  na  kamo.
Mahitabo ba kini? Oh, oo. Oh, oo.

Nahinumduman ba ninyo kung unsay akong giingon sa miaging adlaw didto sa kan-
anan? Sa binhi sa nanag-abot nga lalake ug babaye, anaay minilyon nga mga binhi ang
mogawas ug mosulod, apan adunay usa ra kanila ang mabuhi, ngani ang matag usa
kanila pareha ra nga itlog ug mao rang matanga sa binhi, usa ra kanila ang mabuhi; ang
uban kanila mangamatay.Walay usa nga makatug-an kung hain kining usa nga hinog
nga itlog ug unsa man kini. Ang Dios maoy mahukom niana. Kung lalake ba kana o
babaye, bulagaw o itumon, o bisan kung unsa kini; ang Dios maoy maghukon niana. Dili

kay ang unang gikatagbo, kondili ang Dios maoy unang mohukom. Tingalig ang usa
motungha dinhi, ug ang usa… Kong inyong hingmatikdan diha sa tubo nga sulayanan
inyong makita sila nga mag-abot. Nakakita ako niini.  Ang Dios mao ray maghukom
niana. Ang usa… Ang matag usa kanila managsama ra, apan pinaagi kini sa pagpamili.
Ang natural nga pagkatawo pinaagi sa pagpamili. Ang Dios mokuha ug usa ka milyon.

81 Sa pagpahawa sa Israel sa Egipto diha sa ilang dalan paingon sa yuta sa saad,
dihay dili moubos sa duha ka milyon ka mga tawo. Ang matag usa kanila gipailalum sa
halad na carnero, o sa ingon dili sila mabuhi. Ang matag usa kanila gikabautismohan
kaniya didto sa Dagat nga Mapula. Ang matag usa kanila misayaw, ang kababayen
kauban ni Miriam nga nagluksolukso sa dapiin sa—sa dihang ang baybayon sa dihang
gilaglag sa Dios ang kaaway. Ang matag usa kanila mitindog uban kang Moises, ug
iyang nadungog siya nga miawit  diha sa Espiritu.  Sila  ang matag usa nakakaon sa
manna didto sa kamingawan nga nangahulog gikan sa langit:  bag-ong mga manna
matag gabii, nga mao ang tipo sa mensahe. Ang matag usa kanila nakakaon gikan niini.
Apan gikan sa duha ka milyon,  pila  ra ang nakaabot niini?  Duha: usa kada usa ka
milyon.

Adunay gibanabana nga mga lima ka milyon ka mga Cristohanon dinhi sa kalibutan
niining gabhiona sugod sa Catoliko ug sa tanan: mga lima ka milyon ang giisip nga mga
magtotoo  dinhi  sa  kalibutan.  Kong  mahitabo  man  ang  paglalin  niining  gabhiona,
nagpasabot kana, nga kong usa lang gikan sa usa ka milyon ang maisip (wala ako mag-
ingon nga kana lang.) apan kong mao man, lima ka gatus ka mga tawo sa mosunod nga
kaluhaag-upat  ka  oras  ang  mangawala.  Dili  ka  ngani  makadungog  niini.  Adunay
mangawala gayud nga dili ngani maisip.

82 Ang ingon mahimong—mahitabo kanato, mga higala, sama sa nahitabo sa pag-anhi
ni Juan Bautista.

Bisan  ngani  ang  mga  tinun-an  miingon,  “Nganong  nag-ingon  man  ang  mga
Kasulatan, nganong nag-ingon man kini nga si Elias kinahanglang nga mouna pag-anhi
ug ipasig-uli ang tanang mga butang?”

Siya mitubag, nga “Ako magaingon kaninyo, nga si  Elias nahiabot na, ug wala
kamo mahibalo niini.” Usa niadtong mga adlawa managpamiya na kita dinhi sa atong
gilingkuran. “Unsa na man ang paglalin sa dili pa moabot ang kasakitan?” Nahitabo na
kini ug wala kamo mahibalo niini.“

83 Ang tanang lawas gikatimrihan na, giandam kini alang sa lain pang mosunod. Wala
ako  mag-ingon  nga  mao  kining  paagiha;  manghinaut  ako  nga  dili  ingon  nianang
paagiha. Apan, higala, kung inyong tugotan…

Kong anaay inyong gibati sa inyong kasingkasing ning gabhiona nga angay natong
tul-iron sa atong mga kinabuhi, ug sa mga butang nga atong nangabuhat, tambagan ko
kamo ingon nga usa ka ministro nga igsoon… Ug isulti ko kini sa unang higayon dinhi sa
luyo sa pulpito. Ako na kining gilugwayan niining gabhiona dinhi niini kay sa naangkon
ko bisan unsa pa sa tanang higayon bisag unsaon sa atubangan sa katawhan, tungod
kay nakabaton man ako ug dakung kagawasan din—dinhi niining tiguma. Kong motoo
kamo kanako nga profeta sa Dios, pamatia ang unsay gisulti ko kaninyo. Kong adunay
usa ka gamayng tinagingting nga pagbati sa inyong kasingkasing, duol kamo sa Dios
karon dayon. Buhata ninyo kini.

84 Hunong kadiyut, mga kalalaken-an. Tan-awa kanang in—inyong mga kredo nga
inyong ginaalagad. Tan-awa kanang inyong mga kasimbahanan. Nagkatukma ba kini sa
Pulong sa Dios? Inyo bang nabuhat ang matag panginahanglanon? Moingon ka, nga
“Maayo man akong tawo.” Mao man usab si Nicodimus, ug mao man usab ang uban.
Mga maayo si—sila. Tan-awa, wala kanay kalabotanan niini.

Ug kamong mga kababayen-an, buot kong manalamin kamo, ug tan-awa kung
unsay gisugo sa Dios nga pagabuhaton, ug tan-awa diha sa salamin sa Dios, dili kay sa
salamin ninyo nga simbahan karon, diha sa salamin sa Dios, ug tan-awa kong madawat
ba kamo sa inyong kinabuhi nga espirituhanong Pangasaw-onon ni Jesu-Cristo.

Mga ministro, pamalandong usab sa ingon. Mobuhat ba kamo ug husto dinhi aron
pagluwas sa pagbati sa uban didto sa unahan? Mahimo bang buhaton ninyo kini kon
ugaling wala—kon ugaling ila kamong paglagpoton sa simbahan? Kong gibati ninyo ang
ingon,  minahal  kong  igsoon,  pasidan-an  ko  kamo  sa  Ngalan  ni  Jesu-Cristo,  sa

pagpahilayo gikan niana karon dayon.  Ug kamong mga dalaga,  kon dili  man kamo
makatupong sa kwalifikasyon sa usa ka Cristohanon, dili  kay sa ngalan lamang nga
Cristohanon, kondili diha sa inyong kasingkasing ug sa inyong kinabuhi mahitakdu pag-
ayo sama sa iya sa Dios nga sertifico sa kaminyoon dinhi nga ginaingon nga kinahanglan
ingon  niini…  Ug  sa  mga  sakop  sa  simbahan,  kon  ang  inyong  simbahan  dili  man
makatupong sa kwalifikasyon sa Dios sa Iyang Pulong, gula gikan niini, ug duol kang
Cristo.

85 Usa kana ka balaang pasidaan. Wala kita masayud kung unsang taknaa. Ug wala
kamo masayud kung unsang taknaa nga kining siyudara sa usa ka adlaw mounlod sa
ilalum sa dagat.

“O, Capernaum,” matud ni Jesus, “ikaw nga nagpahitaas ngadto sa langit igabanlud
ra ngadto sa infierno, kay kon ang dagkung mga buhat didto pa buhata sa Sodoma ug
sa Gomora, magpabilin pa unta kini hangtud niining mga adlawa.” Ug ang Sodoma ug
ang Gomora miulod sa ilalum sa Patayng Dagat, ug ang Capernaum anaa na sa ilalum
sa dagat.

Ikaw o siyudad, nga nag-angkon nga siyudad sa mga Manolunda, nga nagtuboy sa
imong kaugalingon ngadto sa langit ug mipadala sa tanang mahugaw ug mangil-ad nga
mga butang sa mga urog ug mga butang, hangtud ngani ang mga langyawng kanasuran
nanganhi dinhi aron moambit sa atong kahugawan ug ipadala kini sa halayo, pinaagi sa
inyong maayong mga kasimbahanan ug mga tore, ug uban sa mga pamaagi nga inyong
ginabuhat; hunahunaa, nga usa nianang adlawa adto ka na sa ilalum sa dagat.

Ang inyong mga udlan anaa na kaninyo karon. Ang kapungot sa Dios nagautbo diha
sa ilalum ninyo. unsa pa kadugayona nga Iyang gipugngan kanang pangpang nga balas
nga nagdungaw sa ibabaw niana, samtang kanang lawod diha sa unahan nga usa ka
milya ang giladmon mobanlas paingon sa Dagat sa Salton. Labi pa kining mangil-ad kay
sa katapusang adlaw sa Pompeii. Paghinulsol, Los Angeles.

Paghinulsol  ang uban pa kaninyo ug balik ngadto sa Dios.  Ang takna sa Iyang
kapungot ania na sa kalibutan. Kalagiw samtang anaa pay higayon sa pagkalagiw ug
duol kang Cristo.

Mag-ampo ta.

86 Minahal nga Dios, smtang ang akong espiritu nagakurog, ang akong kasingkasing
nagatulo sa mga luha sa pagpapasidaan, itugot, O Dios, nga unta ang mga kalalaken-an
ug mga kababayen-an dili maghunahuna sa unsay akong giingon ingon usa ka pasiaw,
ug nga ang mga katawhan sa simbahan dili maghunahuna niinin ingon nga laing butang
nga pagdaot o pagbatok kanila. Hinaut unta nga makakita sila, Ginoo, nga tungod kini
sa gugma. Ikaw maoy nagsaksi kanako, Makagagahum nga Dios, nga ngadto ug nganhi
niining kabaybayonan nga akong gikaadtoan, sa tuig-tuig, nga nagamantala sa Imong
Pulong. Saksihi ako, O Dios, kong mahitabo man kini ning gabhiona, gikasugilon ko na
ang kamatuoran.  Ikaw nasayud niining panan-awon sa Pangasaw-onon nga tinuod.
Akong gigamit ang Imong Ngalan pinaagi niini, Ginoo, ug miingon nga kadto, MAO KINI
ANG GIINGON SA GINOO, ug akong gibati nga may salaboton ako, Ginoo, sa unsay
akong ginabuhat.

Busa gipangamuyo ko Kanimo, Ginoo, sa Ngalan ni  Jesus, paamgoha ang mga
katawhan sa ilang kaugalingon ning gabhiona ug mokalagiw gikan sa kapungot nga
umalabot,  tungod kay ang—Icabod nahisulat  na sa ibabaw s mga pultahan sa mga
kanasuran.  Ang usa ka maitum nga timaan nahiabot  na niini;  ang Espiritu  sa Dios
nasakit na niini; ug gitimbang sila sa mga timbangan ug hingkaplagan nga nakulangan.

Ang fiesta ni Haring Nabuccodonosor mibalik na usab uban sa mga nangahubog nga
katawhan  ug  mga  kababayen-an  nga  hapit  na  maghukas  nga  nagtawag  sa  ilang
kaugalingon nga mga Cristohanon.

87 O Dios sa langit, kaloy-i kining makasasala nga kalibutan ug ang makasasala nga
katawhan, Ginoo, sama kanamo ning gabhiona.

Dios, nangako ako sa pagtindog dinhi sa gikal-angan ug nangayo sa Langitnong
kalooy nga makigsulti Ka niining katawhan karon gabii ug tawgon ang Imong Pangasaw-
onon sa pagtagad, Ginoo, sa dili pagmartsa pinaagi sa ilhanan sa bisan unsang kredo,
kondili pinaagi sa tingog sa Maayong Balita ni Ginoong Jesu-Cristo. Itugot kini, O Dios.

Ipahibalo kini niining gabhiona, nga Ikaw mao ang Dios, u—ug nga ang Imong



Ang Pagpili Sa Pangasaw-onon 24

Pulong mao ang Kamatuoran. Samtang sa tumang kaligdong anaa sa atubangan sa
katawhan, amo silang gitawag sa pagtagad sa Imong Pulong.

Sa Ngalan ni Jesu-Cristo, ako nangamuyo alang kanila, Ginoo. Sila nakakita Kanimo
lapaw pa sa bisan unsang landong sa pagduhaduha nga nagalihok latas sa katilingban
ug gitug-anan sila kung unsay anaa sa ilang kasingkasing. Ug Ikaw nasayud, Ginoo,
kung unsay nagakahitabo karon. Ikaw nahibalo niana nga kana maoy kamatuoran, O
Dios.

Ug nangamuyo ako Kanimo sa Ngalan ni Jesus, nga itugot nga ang Espiritu Santo
mopatiwala na usab, Ginoo, ug sakmita gikan niining mga katawhan, Ginoo, sila nga
nahisulat diha sa Basahon sa Kinabuhi nga iya sa Cordero. Itugot kini, O Dios, giampo
ko kini uban sa bug-os kong kasingkasing.

Kining mga tawhana, sa kinaiyanhon, Ginoo, mihatag kanako sa ilang katapusang
sentabo aron pagtabang sa mensahe. Ilang gibuhat ang bisan unsang butang nga ilang
mahimo,  apan  O  Dios,  kung  bahin  na  sa  pagpatakbo  niini  ug  sa  pagduol  niini,
nangamuyo ako, Dios, nga mao kining gabhiona nga Imo silang gantihan ug ibubo ang
Imong Espiritu Santo dinhi niining konbensyona.

Ug  hinaut  unta  nga  walay  maglingaw-lingaw  o  maglukso-likso  dinhi,  kondili
managpanghilak, ug magatuaw, ug maghinulsol, nga magakupot sa sungay sa halaran
samtang among makita ang paghukom magakaligid sa ilalum namo ning gabhiona.
Itugot kini, Dios. Nag-ampo ako sa tanang kamatinud-anon nga akong hingbaw-an, sa
Ngalan ni Jesu-Cristo.

88 Igsoon kong lalake, igsoon nga babaye, wala na ako mahibalo kung unsa pay isulti.
Kon nakakaplag akog kalooy sa inyong panan-aw pinaagi sa gahum sa Dios, kong mitoo
kamo kanako nga Iyang profeta… Mao kini ang unang higayon dinhi sa publiko nga
gisulti  ko kana, apan akong gibati  ang usa ka kahibulongang pasidaan sa pipila ka
matang. Dili kaayo ako anad niini. Nahibalo kamo nga dili gayud ako. Dili ingon niini ang
akong pagpanglihoklihok.

Nagpanuko  ako  sa  pagsulti  nianang  mensahea  ug  sa  pagsulti  nianang  mga
butanga. Nagdalagan ako nga nagtakilid ug ang uban pa aron pagpadayon sa pagbuhat
niini, apan gikasulti na kini, ug motindog kini sa atubangan sa adlaw sa paghukom ingon
nga usa ka saksi nga ako nagtug-an sa tinuod. Mao kana ang MAO KINI ANG GIINGON
SA GINOONG DIOS.

Oh, Pentecostal, kalagiw tungod sa inyong kinabuhi. Dalagan paingon sa sungay sa
halaran ug tiyabaw samtang dili na kini magpulos. Tungod kay sa Esau naninguha sa
pagpangita sa dapit sa iyang pagpakapanganay ug wala na kini hikaplagi.

Gitugyan ko kamo, oh, California, oh, konbensyon sa Full Gospel Business Men,
kinsa  akong  gihigugma,  kinsa  nagbilin  akog  kadugtongan  uban  sa  bug-os  kong
kasingkasing, gitugyan ko kamo kang Jesu-Cristo niining gabhiona. Dangop ngadto
Kaniya.  Ayaw  tugoti  si  satanas  sa  pagpabugnaw  kaninyo  gikan  niini.  Pagpabiling
matarung uban niini hangtud nga ang matag usa kaninyo mapuno sa Espiritu Santo
maingon  sa  akong  pagpaduol  kaninyo  sa  Pulong,  mao  ka  na  ang  makapatul-id
kaninyong mga kababayen-an, mao kana ang makapatul-id kaninyong mga kalalaken-
an. Kong moingon kamo nga nakadawat na kamo sa Espiritu Santo ug unya dili mohaum
sa Pulong,  lain  nga espiritu  ang anaa kaninyo.  Ang Espiritu  sa Dios anaa sa Iyang
Pulong.  Ang  pagka-Mesiasnon,  ang  dinihogan  nga  Pulong…  Ang  Pangasaw-onon
kinahanglan nga usa ka may pagka-Mesiasnon, ang dinihogan nga Pulong.

89 Manindog ta sa Ngalan ni Ginoong Jesu-Cristo. Kong dili na ninyo hidunggan ang
akong tingog pag-usab… Kon itogut sa Dios, mobiyahi ako paingon sa Africa pipila na
lang ka takna; mahimong dili na ako makabalik. Wala ako mahibalo. Apan sultihan ko
kamo uban sa bug-os kong kasingkasing; nga gisultihan ko kamo sa tinuod. Wala ako
ikataka ang pagpahayag kaninyo sa tanan nga gitug-an kanako sa Dios nga isulti, ug
gisulti ko kini sa Ngalan sa Ginoo.

Usa kini ka balaang takna. Dili ako makmaong mosaysay niini. Ako nang gisulayan
pagbiya sa pulpito tulo o upat ka higayon, ug dili ko kini mahimo. Usa kini ka balaan
takna. Ayaw kamo kalimot niini. Mao kini ang takna nga tingalig ang Dios mohimo sa
Iyang katapusang pagtawag. Wala ako masayud. Iyang buhaton ang Iyang katapusang
tawag sa kaulahiay. Kanus-a? Wala ako masayud. Apan gisultihan ko kamo, sumala sa

panan-awon, daw sama kining tan-awon nga ang Pangasaw-onon hapit na matapus.

Tan-awa ninyo ang mga gihinganlang mga kasimbahanan nga nahiabot na. Sa
dihang nangabot na ang nanghikatulog nga ulay uban sa lana, napakyas kini niya. Ang
Pangasaw-onon nahisulod na. Ang paglalin nahiabot. Samtang namalit pa silag lana, ang
Pamanhonon nahiabot na.

Nagkatulog pa ba kamo? Pagmata dayon, ug tan-awa ang kauglingon mo, ug mag-
ampo kita ang usag usa sama nga naghimalatyon ta niining gutloa, sa Ngalan sa Ginoo.
Ang matag usa mag-ampo sa inyong kaugalingon pamaagi.

90 Dios nga labing Gamhanan, kaloy-i kami, Ginoo. Kaloy-i ako. Malooy ka kanamong
tanan. Unsa may kapuslanan niini, bisan kung unsay among ginabuhat, kong mapakyas
kami niining mga butanga. Nagtindog ako nga nangayo sa kalooy. O Dios, sa dili pa
kining dakung siyudara mounlod sa ilalum sa dagat ug ang paghukom sa Dios mobanlas
niining  nga  kabaybayonan,  nangamuyo  ako,  Dios,  nga  Imong  tawgon  ang  Imong
Pangasaw-onon. Itugyan ko sila Kanimo karon sa Ngalan ni Jesu-Cristo. Amen.

